
ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓ ᑰᑦᔪᐊᕌᐱᒻᒨᓕᖓᔪᖅ 
ᐊᑐᐃᓐᓇᕈᕐᑎᑕᐅᓚᐅᔪᖅ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᓐᓄᑦ 
ᑎᒥᐅᔪᐃᑦ ᖃᓄᐃᓕᕐᐱᑖᒃᑯᓄᑦ. ᐊᐱᕐᓲᑎᒃ ᖃᓄᐃᖕᖏᓯᐊᕐᓂᒧᑦ, 
ᑕᑕᕐᓴᑕᐅᖃᑦᑕᓚᐅᔪᖅ 2017 ᐊᕐᕌᒍᖓᓂ ᓄᓇᓕᓕᒫᓄᑦ ᖁᓕᓪᓗ 
ᓯᑕᒪᓪᓘᓱᑎᒃ ᓄᓇᕕᒻᒥ.

ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ ᑎᒥᐅᔪᒃᑯᑦ ᑎᑭᐅᑎᖏᑦ ᐃᒣᓕᖓᔪᑦ:

1) ᑐᓴᕐᑎᓯᓗᑎᒃ ᖃᓄᖅ ᐃᓄᐃᑦ ᑐᑭᖃᕐᑎᓯᒻᒪᖔᑕ ᐃᓗᓯᖃᑦᓯᐊᓂᕐᒥᒃ ᖃᓄᐃᖕᖏᓯᐊᕐᓂᒥᓪᓗ 
ᐱᒻᒪᕆᐅᒻᒥᒪᑏᒃ ᐃᓗᓯᖃᑦᓯᐊᓂᕐᒨᓕᖓᔪᓂᒃ ᐃᓅᖃᑎᒌᑦᓯᐊᓂᕐᒧᓗ ᓄᓇᓕᒻᒥ;

2) ᑐᑭᓯᓂᕐᓴᐅᒍᒪᔪᐃᑦ ᖃᓄᖅ ᓄᓇᓕᐅᑉ ᐃᓅᑦᔪᓯᖏᑦ ᐱᒍᑦᔨᒍᑎᖏᓪᓗ ᐃᑲᔪᕐᓯᒪᓂᖃᕐᒪᖔᑕ 
ᓄᓇᐅᑉ ᖃᓄᐃᖕᖏᓯᐊᕐᓂᖓᓂᒃ;

3) ᓄᓇᓕᓕᒫᑦ ᓲᖑᓂᖏᑦ ᒪᑭᒋᐊᕈᓐᓇᓂᖏᓐᓂᓗ ᐅᖁᒣᑦᑐᑰᓕᕋᓗᐊᕈᑎᒃ ᑖᒃᑯᓂᖓ 
ᐃᓱᒪᒋᔭᖃᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᖃᓄᖅ ᓄᓇᓖᑦ ᐊᑦᓱᕈᕐᓇᑐᒃᑰᓕᕈᑎᒃ ᖃᓄᐃᖕᖏᓯᐊᕐᓂᒧᑦ 
ᖃᓄᐃᓕᒍᑎᖃᓲᖑᒻᒪᖔᑕ;

4) ᖃᐅᔨᒐᓱᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᓄᓇᓕᐅᑉ ᐃᓕᕐᕈᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ 
ᓄᓇᓕᓕᒫᓂ ᖁᓕᓪᓗ ᓯᑕᒪᐅᓪᓗ ᓄᓇᕕᒻᒥ;

5) ᑐᓴᕐᑎᓯᒍᑎᓂᒃ ᑐᓴᕐᑎᓯᓗᑎᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᒃᑯᓂᒃ 
ᓄᓇᓕᐅᑉ ᑲᒪᔨᖏᓐᓄᓗ ᐊᒻᒪᓗ ᓄᓇᓕᐅᑉ ᑭᒡᒐᑐᕐᑎᖓᓂᒃ ᑕᒐ ᐱᓇᓱᐊᓛᕐᓗᑎᒃ ᓄᐃᑦᓯᓂᕐᒥᒃ 
ᐸᕐᓇᓯᒪᐅᑎᓂᒃ ᐊᒻᒪᓗ ᑲᒪᒋᔭᖃᕈᓯᕐᓂᕐᒥᒃ ᑭᐅᒍᓐᓇᕋᔭᕐᑐᓂᒃ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ 
ᑎᒥᐅᔪᒃᑯᑦ ᑭᖕᖒᒪᒋᔭᖏᓐᓂᒃ ᓱᕐᖃᑕᐅᓚᐅᔪᓂᒃ.

ᐃᓄᐃᑦ ᐱᐅᓯᑐᖃᖏᓐᓂᒃ ᐱᒻᒪᕆᐅᑎᑦᓯᒐᓱᓪᓗᑎᑦ ᐊᒻᒪᓗ ᑐᑭᓯᒪᑎᑦᓯᐊᕋᓱᓪᓗᑎᑦ ᐃᓄᐃᑦ 
ᐃᓅᑦᔪᖏᓐᓂᒃ ᐃᓄᓕᕆᓂᕐᒧᑦ ᐱᐅᓯᑐᖃᕐᓄᑦ ᐃᓕᕐᕈᓯᖏᓐᓅᓕᖓᔪᓄᑦ, ᓄᐃᑦᓯᓚᐅᔪᕗᒍᑦ ᐆᑦᑑᑎᒥᒃ 
ᐋᕐᕿᓱᐃᒍᓐᓇᓯᓚᐅᔪᒥᒃ ᖃᐅᔨᒍᑎᕕᓂᕐᓂᒃ ᑲᑎᕐᓱᐊᑕᐅᓚᐅᔪᓂᒃ, ᐋᕐᕿᓱᐃᒍᓐᓇᓯᓚᐅᔪᒻᒥᔪᖅ 
ᕿᒥᕐᕈᓯᐊᕐᑕᐅᔪᕕᓂᕐᓂᒃ, ᓱᕐᖁᐃᑕᐅᒍᑎᒋᔭᐅᓚᐅᔪᓂᓪᓗ. ᑖᓐᓇ ᐆᑦᑑᑎᒃ IQI – ᒥᒃ ᐊᑎᓕᒻᒥᒃ 
ᐃᓗᓯᖃᑦᓯᐊᓂᕐᒧᑦ ᐊᒻᒪᓗ ᓯᑕᒪᐅᔪᕐᑐᓂᒃ ᐅᖄᕕᖃᓚᖓᔪᖅ – ᓇᓗᓀᕐᑎᓯᔪᓂᒃ ᓄᓇᓕᓕᒫᑦ ᐃᓄᐃᓪᓗ 
ᐃᓗᓯᖏᓐᓂᒃ  – ᑖᒃᑯᐊ ᓄᐃᑎᑕᕕᓃᑦ ᐱᓇᓱᐊᒻᒪᕆᕇᕐᓱᑎᑦ ᕿᒥᕐᕈᓂᕐᒥ ᖃᐅᔨᒍᑎᕕᓂᕐᓂᒃ 
ᑲᑎᕐᓱᑕᐅᓯᒪᔪᓂᒃ ᑲᑎᒪᓂᐊᕈᓯᕐᓂ – ᐅᖄᖃᑎᖃᕇᕐᓱᑎᑦ, ᐊᐱᕐᓲᑎᓂᒃ ᐊᐱᕐᓱᒌᕐᓱᑎᑦ ᓄᓇᓕᓐᓄᑦ 
ᓄᓇᕕᐅᑉ ᓄᓇᖏᓂᒃ ᖁᓕᓪᓗ ᓯᑕᒪᐅᑦᓱᑎᑦ. ᐆᑦᑑᑎᒃ ᐊᖏᒍᑎᒋᔭᖑᓚᐅᔪᖅ ᓯᕗᓕᕐᑎᓄᑦ, ᓄᓇᓕᓐᓄᑦ, 
ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᓄᑦ.

ᑐᓴᕐᑎᓯᒍᑏᑦ ᐊᓪᓚᓯᒪᔪᐃᑦ ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓᓂ ᒪᓕᑦᓯᐊᑐᑦ ᓄᓇᓕᐅᑉ ᓯᕗᓕᕐᑎᖏᑦ 
ᐅᖄᓚᐅᔪᔭᖏᑦ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂ ᐱᖓᓱᕕᑦᓱᑎᑦ, ᐊᒻᒪᓗ ᐱᒍᑦᔨᓲᑦ 
(ᐱᒍᑦᔨᒍᑏᑦ) ᐅᖄᓚᐅᔪᔭᖏᓐᓂᒃ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂᐅᖕᖏᑐᖅ 
ᐊᕙᑎᓗ ᐊᑕᐅᓯᕕᑦᓱᑎᑦ. ᑖᒃᑯᓂᖓ ᓇᓪᓕᑳᖃᑎᖃᕐᓱᑎᑦ, ᐃᓚᐅᓚᐅᔪᕕᓃᑦ ᐅᖃᓚᐅᔪᐃᑦ ᖃᓄᖅ 
ᐃᓱᒪᒋᔭᖃᕐᒪᖔᑕ ᓄᓇᓕᖓᓂᒃ, ᓱᓇᓂᒃ ᓲᖑᔫᓂᕃᒻᒪᖔᑕ ᐊᒻᒪᓗ ᓱᓇᓂᒃ ᐊᑦᓱᕈᕐᓇᑑᓂᕃᒻᒪᖔᑕᓗ 
ᑰᑦᔪᐊᕌᐱᒻᒥ, ᐊᒻᒪᓗ ᓱᓇᓂᒃ ᐱᐅᓯᐅᒥᖁᔨᒐᔭᕐᒪᖔᑕ ᓄᓇᓕᖓᓂ.

ᑖᓐᓇ ᖃᓄᐃᓕᖓᓂᖓ ᑐᓴᕐᑎᓯᕐᖄᓚᖓᔪᖅ IQI ᐆᑦᑑᑎᖓ ᖃᓄᐃᓕᖓᒻᒪᖔᖅ ᐃᓗᓯᓕᕆᓂᕐᒧᑦ 
ᐊᒻᒪᓗ ᑐᓴᕐᑎᓯᓚᖓᒻᒥᔪᑦ ᓱᓇᓂᒃ ᓯᑕᒪᐅᔪᕐᑐᓂᒃ ᐅᖄᓚᖓᒻᒪᖔᑕ, ᐅᕝᕙᓘᓪᓃᑦ ᖃᐅᔨᒪᐅᑎᑦᓭᑦ, 
ᑐᑭᑖᕐᑎᓯᑦᓱᑎᑦ ᓄᓇᕕᒻᒥᐅᑦ ᐃᓗᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ. ᑕᒐ ᐅᖄᔭᐅᓚᖓᔪᓕᒫᑦ, ᐅᑯᐊ 
ᑐᓴᕐᑎᓯᒍᑏᑦ ᐃᒣᓕᖓᓚᖓᔪᑦ: ᑎᒥᐅᔪᑦ ᐱᒍᑦᔨᓲᑦ ᐅᕝᕙᓘᓐᓃᑦ ᐸᕐᓀᓲᑦ ᐸᕐᓇᓯᒪᐅᑎᓂᒃ, ᓄᓇᓕᐅᑉ 
ᐱᕕᑦᓴᖏᓐᓂᒃ ᓲᖑᓂᖏᓐᓂᓗ, ᐊᒻᒪᓗ ᓱᓇᓂᒃ ᐱᐅᓯᐅᒥᕙᓪᓕᐊᖁᔨᒻᒪᖔᑕ ᓄᓇᓕᖓᓂ.

ᓇᑯᕐᒦᒍᒪᕗᒍᑦ ᑰᑦᔪᐊᕌᐱᒻᒥᐅᓕᒫᑦᓯᐊᓂᒃ ᐃᓚᐅᔪᕕᓂᕐᓂᒃ ᐅᖄᖃᑎᖃᕐᑐᕕᓂᕐᓂᓗ ᓄᓇᓕᐅᑉ 
ᑲᑐᑦᔨᖃᑎᒌᓐᓂᖏᓐᓂᒃ ᑎᒥᐅᔪᐃᑦ ᖃᓄᐃᓕᕐᐱᑖ(?)ᒃᑯᑎᒍᑦ 2017 ᐊᕐᕌᒍᖓᓂ ᓄᓇᕕᐅᑉ 
ᖃᓄᐃᖕᖏᓯᐊᕐᑐᓕᕆᓂᖓᑕ ᐊᐱᕐᓲᑎᖓᓂᒃ.



ᐃᓗᓯᕐᓱᓯᐊᕐᓂᖅ, ᖃᓄᐃᖕᖏᓯᐊᕐᓂᖅ, ᐊᒻᒪᓗ ᐃᓅᖃᑎᒋᑦᓯᐊᓂᖅ 
ᐱᖓᓱᓗᐊᖕᖑᐊᒍᕗᑦ ᐃᓗᓯᕐᓱᓯᐊᕋᓱᐊᕈᓰᑦ ᖃᓄᐃᖕᖏᓯᐊᕋᓱᐊᕈᑎᐅᑦᓱᑎᓪᓗ. 
ᑐᖕᖓᕕᖃᕐᓱᓂ ᐅᖃᐅᓯᕐᒥᒃ ᐃᓕᕐᖁᓯᕐᒥᓗ, ᐃᓗᓯᕐᓱᓯᐊᕐᓂᑯᑦ , 
ᖃᓄᐃᖕᖏᓯᐊᕐᓂᑯᓪᓗ ᐃᓅᖃᑎᒌᑦᓯᐊᓂᒃᑯᓗ ᖃᓄᐃᖕᖏᑐᑦᓯᐊᒍᒍᓐᓇᓂᕐᒥᒃ 
ᒪᑭᑕᑦᓯᐊᕈᓐᓇᓂᕐᒥᓗ ᓄᓇᕕᒻᒥᐅᑎᒍᑦ.

ᐃᓗᓯ ᕐ ᓱᓯᐊ ᕐᓂᖅ : ᑎᒥᓕᒫ ᕐ ᒨᓕᖓᕗᖅ . 
ᐋ ᓐᓂᐊᓂ ᕐ ᑕᖃᕋᓂ , ᖃᓂᒪᓇ ᕐ ᑐ ᑕᖃᕋᓂᓗ 
ᓱᓇᓱᐊᕈᒪᔭᒥᓂᒃ ᓱᓇᓱᐊᕈᓐᓇᓯᐊᕐᓂᐊᕋᒥᒃ. 
ᓱᓇᓱᐊᕈᒪᖃᑦᑕᑕᒥᓂᒃ ᓱᓇᓱᐊᕈᒪᔭᒥᓂᓪᓗ. ᑎᒥᐅᑉ 
ᐱᕈᕐᐸᓕᐊᓂᕆᒻᒪᐅᒃ ᐊᓯᑦᔨᕙᓪᓕᐊᓂᖃᓲᒍᑦᓱᓂᓗ. 
ᐃᓗᓯᕐᓱᓯᐊᕐᓂᖅ “ᑌᒣᒋᐊᖃᕐᑐᓴᐅᒐᓗᐊᕐᒪᑦ” 
ᐱᕙᓪᓕᐊᓂᖃᕐᓱᓂ ᐃᓅᓕᕐᓂᒥᑦ ᐃᓄᑐᖃᖕᖑᓂᕐᒧᑦ.

ᖃᓄᐃᖕᖏᓯᐊᕐᓂᖅ: “ᒪᑭᑕᑦᓯᐊᕈᓐᓇᓂᖅ” 
ᐃᓱᒫᓗᑦᑐᖃᕋᓂ, ᐋᓐᓂᐊᑐᖃᕋᓂ, ᐃᓱᕐᕆᔪᖃᕐᓱᓂ, 
ᐃᑉᐱᓂᐊᕐᓂᖃᕐᑐᖃᕋᓂ, ᐊᓕᐊᓐᓂᑕᖃᕐᓱᓂᓗ. 
ᓭᒪᓂᕐᒨᓕᖓᑦᓱᓂ, ᓄᓪᓚᖓᓂᕐᒧᑦ, ᐃᓘᓐᓈᒍᑦ 
ᐃᓱᕐᕆᓂᕐᑕᖃᕐᓱᓂ ᓯᕗᒻᒧᕆᐊᑦᓯᐊᕈᓐᓇᓂᕐᑕᖃᕐᓱᓂ 
ᐃᓱᒫᓗᒋᔭᖃᕐᑐᖃᕋᓂ . ᐃᓱᒪᒋᓗᐊ ᕐᒥᓱᒍ 
ᐃ ᓅᖃᑎ ᒌ ᑦ ᑐ ᓃ ᒋ ᐊ ᖅ  ᐱ ᓪ ᓚᕆ ᐅ ᒋ ᐊᖓ 
ᐊᑦᑕᓀᑦᑐᒦᑦᑐᖃᕐᓗᓂ.

ᐃᓅᖃᑎᒋᑦᓯᐊᓂᖅ: ᐃᓅᖃᑎᒌᑦᓯᐊᑐᑦᓴᐅᓂᐅᕗᖅ. 
ᑕᕝᕙᓂᑦᓭᓈᖃᑎᒌᑦᑐᑦ ᐃᓅᖃᑎᒌᑦᓯᐊᓂᖓ. 
ᐃ ᓚ ᒌ ᑦ ᓯ ᐊ ᓂᖓ ,  ᐃ ᓚ ᓐ ᓈᕇ ᑦ ᓯ ᐊ ᓂᖓ , 
ᓄᓇᕐᖃᑎᒌᑦᓯᐊᓂᖓ, ᓄᓇᓕᒻᒥᐅᒍᖃᑎᒌᑦ 
ᓯᓚᑖᓃᑦᑐᐃᓗ ᑐᑭᐊᒎᕐᐳᖅ ᖃᓄᐃᖕᖏᓯᐊᕐᑐᓴᐅᓂᐅᑉ.

ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ 
ᐃᓅᖃᑎᒌᑦᓯᐊᓂᒃᑯᓗ 
ᖃᓄᐃᖕᖏᑐᑦᓯᐊᒍᒍᓐᓇᓂᖅ 
ᒪᑭᑕᑦᓯᐊᕈᓐᓇᓂᕐᓗ



ᖃᐅᔨᒪᐅᑎᑦᓭᑦ 
ᖃᓄᐃᖕᖏᓯᐊᕐᑐᓴᐅᓂᕐᒥᒃ
ᓯᑕᒪᐅᔪᕐᑑᕗᑦ ᖃᐅᔨᒪᐅᑎᑦᓴᐅᓲᑦ ᖃᓄᐃᖕᖏᓯᐊᕐᑐᓴᐅᓂᕐᒥᒃ ᐃᓄᐃᑦ 
ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ ᒪᑭᑕᑦᓯᐊᑐᑦᓴᐅᓂᖏᓐᓂᓗ. ᓱᕐᕃᓯᒪᖃᑎᒌᑦᓱᑎᒃ 
ᑕᒪᕐᒥᒃ ᐃᓘᓐᓇᑎᓪᓗ ᓯᑕᒪᐅᔪᕐᑐᑦ ᐱᑐᑦᓯᒪᖃᑎᒌᑦᓱᑎᒃ ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ ᐃᓅᖃᑎᒌᑦᓯᐊᓂᒃᑯᓗ.

ᓄᓇᓕᒃ ᐃᓄᖃᑎᒌᕝᕕᐅᓲᖅ, ᓇᔪᕐᑕᐅᓱᓂ ᐃᓄᓐᓄᑦ, 
ᐊᒻᒪᓗ ᐃᓂᓪᓚᖓᕕᐅᑦᓱᓂ ᓄᓇᓕᓐᓄᑦ ᓄᓇᕕᒻᒥ. 
ᐱᖓᓱᐃᓕᕿᖓᔪᒥᐅᒍᑦᓱᑎᒃ : ᑲᑎᒪᑦᓱᑎᒃ 
ᐃᓅᓯᖃᕈᓯᖃᓲᑦ, ᐊᖏᔪᕐᓚᓂᒃ ᓄᓇᓕᒻᒧᑦ 
ᐃᓱᕐᕉᑎᖃᕐᓱᑎᒃ, ᐊᒻᒪᓗ ᐃᓪᓗᕈᐊᖃᕐᓱᑎᒃ/
ᐃᓪᓗᔪᐊᖃᕐᓱᑎᒃ. ᑲᑎᒪᑦᓱᑎᒃ ᐃᓅᓯᖃᕈᓰᑦ ᑐᑭᓖᑦ 
ᐃᒫᒃ ᐃᓅᖃᑎᒌᓐᓂᑯᑦ ᓲᓱᒋᐅᑎᑦᓯᐊᓂᒃᑯᑦ, 
ᐊᓯᒥᓂᒃ ᐃᓱᒪᒋᔭᖃᑦᓯᐊᓂᒃᑯᑦ , ᐊᒻᒪᓗ 
ᐃᓅᖃᑎᒌᓐᓂᒥᒍᑦ ᓴᐳᒻᒥᖃᑦᑕᐅᑎᑦᓯᐊᓂᒃᑯᑦ; 
ᐃᓄᑐᙯᑦ ᖃᓄᐃᓗᕐᑎᐅᑎᓪᓗᒋᑦ ᐊᒻᒪᓗ 
ᐅ ᑭ ᐅ ᖃ ᖃ ᑎ ᒌ ᖕ ᖏ ᓱ ᑎ ᒃ  ᑭ ᖑ ᕚ ᕇ ᑦ 
ᖃᐅᔨᒪᒋᐊᓕᖏᓐᓂᒃ ᖃᐅᔨᔭᐅᑎᑦᓯᓯᐊᖃᑦᑕᓃᑦ 
ᖃᐅᔨᒪᒋᐊᓕᖏᓐᓂᒃ ᑭᖑᕚᒍᓚᖓᔪᐃᑦ; ᐊᒻᒪᓗ 
ᐃᓅᖃᑎᒌᒍᓯᖃᕐᓗᑎᒃ ᐳᓛᕆᐊᖃᑦᑕᐅᑎᖃᑦᑕᓂᒃᑯᑦ, 
ᐃᓄᑐᐃᓐᓇᐅᖏᑦᑐᒐᓴᓐᓄᑦ ᐊᓂᕐᕋᒋᔭᐅᔪᓄᑦ 
ᐳᓛᕆᐊᖃᑦᑕᓗᑎᒃ, ᐊᒻᒪᓗ ᐃᓚᒋᓕᐅᑦᔨᓯᐊᖃᑦᑕᓗᒋᑦ. 
ᐊᖏᔪᕐᓚᐅᓱᑎᒃ ᓄᓇᓕᒻᒧᑦ ᐃᓱᕐᕉᑎᐅᓂᕋᕐᑕᐅᕗᑦ 
ᐃᓪᓗᕈᐊᑦ/ᐃᓪᓗᔪᐊᑦ, ᐊᑐᕐᓂᖃᓪᓚᕆᑦᓱᑎᓪᓗ 
ᑲᕙᒫᐱᒃᑯᓄᑦ ᐱᒍᑦᔨᒍᑎᐅᓲᑦ ᐃᓚᒋᔭᐅᒻᒥᔪᑦ, 
ᓱᖃᑦᓯᑎᑦᓯᓃᑦ, ᑎᒥᒧᑦ ᐊᐅᓚᒍᑎᐅᒋᐊᖃᕐᓱᑎᒃ 
ᐱᓕᐅᑦᔨᖃᑦᑕᓃᑦ ᐱᖕᖑᐊᖃᑦᑕᓃᓪᓗ, ᐊᒻᒪᓗ 
ᐃᕐᖃᑐᐃᕕᓕᕆᓃᑦ. ᐃᓪᓗᔪᐊᖃᕐᓃᑦ/ᐃᓪᓗᕈᐊᖃᕐᓃᑦ 
ᐱᔭᐅᒍᓐᓇᓯᐊᒋᐊᖃᕐᒥᔪᑦ, ᓴᓇᔭᐅᓯᒪᑦᓯᐊᓗᑎᒃ 
ᐋᕐᕿᓱᕐᓯᒪᑦᓯᐊᓗᑎᒃ, ᐊᒻᒪᓗ ᐊᓂᕐᕋᐅᓂᕐᒥᓂᒃ 
ᐃᑉᐱᓇᑦᓯᐊᓗᑎᒃ.

ᐃᓚᒌᑦ ᐃᑉᐱᒋᔭᖃᕐᓂᓴᐅᓲᑦ ᐃᓚᓪᓚᕆᒻᒥᓂᒃ 
ᑐᕐᓱᕋᐅᑎᓂᒃᑯᑦ ᐊᒻᒪᓗ ᐃᓅᖃᑎᒋᑦᓯᐊᓱᑎᒃ 
ᐃᓛᒌᑦᑐᓕᒫᑦ ᑭᖑᕚᕆᑦᑐᐃᑦ, ᐅᕕᒃᑲᖁᑎᒥᓂᒃ 
ᐱᓗᐊᕐᑐᖅ ᐃᑉᐱᒋᔭᖃᑦᓯᐊᓱᑎᒃ. ’ᐃᓚᒋᓐᓂᒥᓂᒃ 
ᐃᑉᐱᒍᓱᑦᓯᐊᑐᑦ’ ᐃᓅᖃᑎᒌᑦᓯᐊᕋᓱᐊᒋᐊᖃᕐᓂᒥᓂᒃ 
ᐃᑉᐱᒍᓱᑦᓯᐊᓂᖃᓲᑦ ᐃᓅᖃᑎᖃᑦᓯᐊᕆᐊᖃᕐᓂᒥᓂᒃ 
ᖃᓄᑐᐃᓐᓇᓕᒫᖅ ᐃᓄᓐᓄᑦ ᐃᓗᓯᕐᓱᓯᐊᕈᓯᐅᒍᓐᓇᒪᑕ. 
ᑐᕐᓱᕋᐅᑎᖃᕐᑕᓃᑦ ᐱᑐᑦᓯᒪᐅᑎᐅᓪᓚᕆᓲᒍᒻᒥᔪᑦ 
ᐃᓚᒌᓕᕐᕿᑖᓄᑦ ᐅᕝᕙᓘᓐᓃᑦ ᐃᓚᒌᓄᑦ ᐊᒻᒪᓗ 
ᐃ ᓄ ᓐ ᓄ ᑦ  ᐱ ᐅ ᓯ ᑐ ᖃᕆ ᔭ ᐅ ᓪ ᓚ ᕆ ᒃ ᑲ ᒥ ᒃ 
ᐊ ᑑ ᑎ ᔭ ᐅ ᓲ ᑐ ᖃ ᐅ ᑦ ᓱ ᑎ ᒃ  ᑌ ᒫ ᑦ ᓭ ᓇ ᖅ 
ᑎᒍᐊᕐᑕᐅᑎᑦᓯᓗᑭᓲᖑᓂᖏᓐᓄᑦ.

ᐃ ᓅ ᓂ ᖅ  ᐱ ᑐ ᑦ ᓯ ᒪ ᑦ ᓯ ᐊ ᓃ ᑦ  ᐃ ᓄ ᐃ ᑦ 
ᐱᐅᓯᑐᖃᖏᓐᓄᑦ ᐅᖃᐅᓯᖏᓐᓄᓗ, ᐅᐱᒪᑦᓱᑎᓪᓗ, 
ᐃᓄᐃᑦ ᐱᐅᓯᑐᖃᖏᓐᓄᑦ, ᑌᒪᖕᖓᓂᐊᓗᒃ 
ᐊᑑᑎᓯᒪᔭᖏᓐᓄᑦ ᐃᓄᐃᑦ, ᐱᕈᕐᓴᓱᑎᓪᓗ ᐊᒻᒪᓗ 
ᐅ ᕕ ᒃ ᑲ ᐅ ᓕ ᕐ ᓱ ᑎ ᒃ  ᐊ ᑑ ᑎ ᓯ ᒪ ᔭ ᒥ ᓄ ᑦ 
ᐱᑐ ᑦᓯᒪ ᑦᓯᐊᓱᑎ ᒃ ,  ᐊ ᒻᒪᓗ ᖃᓪᓗᓈᓄᑦ 
ᐱᐅᓯᖏᓐᓄᑦ ᓱᕐᕋᑕᐅᓯᒪᑦᓱᑎᒃ. ᑭᓇᐅᓂᑦᑎᓂᒃ 
ᓇᓪᓕᐊᓂᒥᐅᔭᐅᒻᒪᖔᕐᒥᒃ ᑐᑭᓯᒪᑦᓯᐊᓃᑦ, ᐊᒻᒪᓗ 
ᐃᓄᑐᐃ ᓐᓇᓄ ᑦ  ᑐ ᑭ ᓯ ᒪ ᔭ ᐅ ᒋ ᐊᖃ ᕐᓂᖏ ᑦ 
ᐅ ᓪᓗᒥᐅᔪᖅ ᐱ ᒻ ᒪᕆᐊᓘᕗ ᑦ  ᓄᓇᓕᐅ ᑉ 
ᐃᓗᓯᕐᓱᓯᐊᕈᓯᖏᓐᓄᑦ ᖃᓄᐃᖕᖏᓯᐊᕈᓯᖏᓐᓄᓗ 
ᑐᖕᖓᕕᓪᓚᕆᒻᒪᑕ.

ᓂᖀᑦ ᐃᓅᓯᕐᒧᑦ ᑭᖕᖒᒪᓇᓐᓚᕆᑉᐳᑦ ᐃᓅᓯᒃᑯᓗ, 
ᒪᑭᑕᒐᓱᐊᕈᑎᑦᓴᖃᕐᓂᒧᓪᓗ ᖃᐅᔨᒪᔭᖃᕐᓂᒧᓪᓗ. 
ᖃᐅᔨᒪᐅᑎᐅᑦᓱᓂ ᖃᐅᔨᒪᔭᑐᖃᕆᔭᐅᔪᓂᒃ 
ᐱᐅᓯᐅᓲᓂᓪᓗ ᒪᙯᓐᓂᑯᑦ ᐁᑦᑐᑑᑎᓂᒃᑯᓗ, 
ᓂᕿᑦᓯᐊᑦ ᐱᑕᖃᕐᓂᖏᓪᓗ ᓂᖀᑦ ᐊᑐᐃᓐᓇᕆᔭᐅᔪᑦ, 
ᓂᖀᑦ ᓇᓪᓕᖏᑦ ᐱᒍᒪᔭᐅᔪᑦ , ᒪᓕᒉᓪᓗ 
ᐊᐅᓚᑦᓯᒍᑕᐅᔪᑦ ᒪᙯᓐᓂᒥᒃ. ᑌᒫᑦᓭᓇᖅ, ᓂᕿ 
ᓱᕐᕋᑕᐅᓂᖃᕐᒥᑎᓪᓗᒍ ᓂᐅᕕᐊᕆᔭᐅᕙᓐᓂᖏᓐᓂᒃ 
ᓂᕆᔭᐅᕙᓐᓂᖏᓐᓂᓗ ᓂᐅᕕᐊᑦᓴᐅᓲᑦ ᓂᖀᑦ. 
ᓂᕿᑐᐃᓐᓇᓯᐅᖃᑦᑕᓂᖅ ᐱᒋᐅᕐᓂᐅᒍᑕᐅᒋᐊᖃᕐᒪᑦ 
ᖃᐅᔨ ᒪ ᔭ ᐅ ᑦ ᓯ ᐊᕆᐊᖃ ᕐ ᓱᓂᓗ .  ᑭᓇ ᒃ ᑯ ᑦ 
ᒪᙯᖃᑦᑕᒪᖔᑕ, ᖃᓄᓪᓗ, ᖃᖓᓗ, ᓇᓂᓗ 
ᐱᑐᑦᓯᒪᓂᖃᕐᒪᑦ ᐃᓅᖃᑎᒌᓐᓂᒧᑦ ᐃᓚᒌᓐᓂᒧᓪᓗ 
ᑌᒪᖕᖓᓂᐊᓗᒃ ᓄᓇᕕᒻᒥ ᐊᑦᔨᒌᖕᖏᑐᓂ 
ᓇ ᔪ ᕐ ᑕ ᐅ ᓲ ᓂ .  ᐁ ᑦ ᑐ ᑑ ᑎ ᓂ ᖅ  ᓂᕿᓂ ᒃ 
ᓂᕆᔭᑦᓴᓕᐊᕕᓂᕐᓂᓗ ᐁᑦᑐᑑᑎᓂᖅ ᐃᓚᒌᓂᒃ 
ᓂᕆᑎᑦᓯᒍᑕᐅᓲᒍᕗᑦ ᓄᓇᓕᒻᒦᑐᓂᓪᓗ.



ᓄᓇ ᖃᐅᔨᒪᒍᑎᐅᕗᖅ ᐊᑕᐅᓯᐅ ᑦᑎᑐ ᑦ 
ᐊᒥᓲᓈᕐᑎᑐᓪᓗ ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ, 
ᒪᒥᓴᕐᓂᖏᓐᓂᒃ, ᒪᑭᑕᑦᓯᐊᕆᐊᖃᕐᓂᖏᓐᓂᓗ 
ᓄᓇᕕᒻᒥᐅᑦ. ᖃᐅᔨᒪᐅᑎᐅᑦᓱᓂ ᐃᓚᖃᕐᒥᓱᓂᓗ 
ᐊᑐᐃᓐᓇᖃᕆᐊᖃᕐᓂᒥᒃ ᓂᕿᓯᐅᕐᕕᓴᓂᒃ, ᓄᓇᓕᓐᓄᑦ 
ᐊᕐᕕᑕᑲᑦᑕᓂᕐᒥᒃ, ᒪᒥᓴᕐᓂᒥᒃ, ᑲᒪᑦᓯᐊᕆᐊᖃᕐᓂᒥᒃ 
ᓄᓇᒥ ᓯᓚᒥᓪᓗ ᓱᓇᓱᐊᕐᑐᖃᓕᕈᓂ. ᐊᑦᑕᓀᑦᑐ
ᒦᑦᓯᐊᕆᐊᖃᕐᓂᖅ ᓄᓇᒥ ᐱᓪᓚᕆᐊᓘᒻᒥᑎᓪᓗᒍ 
ᕿᓂᕐᑐᖃᕆ ᐊᖃᓲᒍᒻᒥᒪᑦ ᐊᓐᓇᑐ ᕐᑕᐅᔪᖃ 
ᕆᐊᖃᓲᒍᑦᓱᓂᓗ. ᐱᓇᓱᐊᕈᑕ ᐅᒋᐊᖃᓲᒍᑦᓱᓂᓗ 
ᖃᐅᔨᒪᔭᐅᑦᓯᐊᕆᐊᖃᓲᒍᑦᓱᓂᓗ.

ᖃᐅᔨᒪᓂᖅ ᖃᐅᔨᒪᔭᐅᕐᖄᕆᐊᖃᓲᑦ ᐊᓇᕐᕋᒥ 
ᓱᓇᓱᐊᕐᓂᓄᑦ, ᓄᓇᒥᓪᓘᓃᑦ ᐱᓇᓱᕝᕕᒥᓪᓘᓃᑦ. 
ᓯ ᕗ ᓪ ᓕ ᐸ ᐅ ᑦ ᓱ ᓂ  ᐊ ᓪ ᓗ ᕆ ᐊ ᕐ ᓂ ᐅ ᒪ ᑦ 
ᖃᓄᐃᖕᖏᓯᐊᕐᑐᓴᐅᓂᕐᒧᑦ, ᒪᒥᓴᕆᐊᖃᕐᓂᒧᑦ 
ᒪᑭᑕᑦᓯᐊᕆᐊᖃᕐᓂᒧᓪᓗ. ᑕᒪᓐᓇ ᖃᐅᔨᒪᐅᑎᑦᓴᖅ 
ᐃᓚᖃᕐᒥᔪᖅ ᓯᕗᓕᕈᓐᓇᓂᕐᒥᒃ, ᐊᐅᓚᑦᓯᒍᓐᓇᓂᕐᒥᒃ 
ᐃᒻᒥᓂᒃᐊᐅᓚᑦᓯᒍᓐᓇᓂᕐᒥᒃ ᐱᓇᓱᖃᑎᒌᑦᑐᑎᒍᓪᓗ 
ᑲ ᑐ ᑦ ᔨ ᒍ ᓐ ᓇ ᓂ ᕐ ᒥ ᒃ  ᐃ ᓚ ᖃ ᕐ ᒥ ᓗ ᓂ 
ᐱᒍᓐᓇᓯᕙᓪᓕᐊᒍᑎᑦᓴᓂᒃ, ᐃᓕᓴᕆᐊᖃᕐᓂᒥᒃ 
ᐊᐅᓚᑦᓯᓂᓕᕆᓂᕐᓂᓗ ᖃᐅᔨᒪᔭᖃᕐᓂᒥᒃ . 
ᖃᐅᔨᒪᔭᖃᕐᓂᖅ ᐃᓚᖃᕐᒥᓱᓂ ᐃᓄᐃᑦ 
ᐱᕐᖁᓯᑐᖃᖏᓐᓂᒃ ᓯᕿᓂᕐᒥᐅᓗ ᐱᕐᖁᓯᖏᓐᓂᒃ.

ᒪ ᑭ ᑕ ᒐ ᓱ ᐊ ᕈᑎ ᑦ ᓭ ᑦ  ᑮ ᓇ ᐅ ᑦ ᔭ ᓴ ᕐ ᓂ ᑯ ᑦ 
ᐆᒪᒐᓱᐊᕈᓯᕐᓂᒃ ᑐᑭᓕᒃ, ᓄᓇᑐᐃᓐᓇᒥᓪᓘᓃᑦ 
ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᑎᒍᑦ ᒪᑭᑕᒐᓱᐊᕈᓯᕐᓂᒃ, 
ᐊ ᒻ ᒪ ᓗ  ᓄ ᓇ ᓕ ᓐ ᓂ  ᓄ ᓇ ᓕ ᓕ ᒫ ᓂ ᓪ ᓗ 
ᐱᕙᓪᓕᐊᑎᑦᓯᒐᓱᐊ ᕐᓂᑯᑦ ᐊᑐ ᕐᓂᖃᕐᑐᓂᒃ 
ᓱ ᓇ ᑐ ᐃ ᓐ ᓇ ᓂ ᒃ ,  ᐊ ᑭ ᑐ ᔪ ᒥ ᐅ ᒍ ᓂ ᕐ ᒥ ᒍ ᑦ 
ᖃᓄᕐᑑᓂᖃᓲᒍᒻᒥᔪᑦ, ᖃᐅᔨᒪᓂᖃᓪᓚᕆᓐᓂᒥᒍᑦ 
ᖃᓄᕐᑑᕈᑎᖃᖃᑦᑕᓱᑎᒃ ᐃᓄᐃᑦ ᖃᐅᔨᒪᓂᖃᕐᓂᖏᑦ 
ᓱᓇᑐᐃᓐᓇᓂᒃ ᑲᒪᒍᓯᖏᑦᑎᒍᑦ , ᐊ ᒻᒪᓗ 
ᑮᓇᐅᔭᖃᕐᑎᓯᒍᑎᐅᒋᐊᓕᓐᓂᒃ ᐃᑉᐱᒋᔭᖃᑦᓯᐊᓱᑎᒃ.

ᐱᒍᑦᔨᐅᑏᑦ ᑐᑭᖃᕐᐳ ᑦ ᐊᑦᔨᒌᖕᖏᑐᓂᒃ 
ᓄᓇᓕᒻᒨᓕᖓᔪᓂᒃ, ᓄᓇᓕᓕᒫᓅᓕᖓᔪᓂᒃ 
ᑯᐯᒃᒨᓕᖓᔪᓂᓪᓗ ᐃᑲᔪᕐᑕᐅᒍᑎᑦᓴᓂᒃ ᐃᓄᐃᑦ 
ᐱᒍᑦᔭᐅᒍᑎᒋᓲᖏᓐᓂᒃ ᖃᓄᐃᖕᖏᓯᐊᕆ
ᐊᖃᕐᓂᒨᓕᖓᑦᓱᑎᒃ. ᐃᓗᓯᓕᕆᓂᕐᒨᓕᖓᔪᓂᒃ 
ᐱᒍᑦᔨᒍᑎᐅᓲᑦ (ᐃᓱᒪᒨᓕᖓᔪᓂᒃ, ᐃᓄᐃᑦ 
ᑎᒥᖏᑦᑎᒍᑦ ᐱᒍᑦᔨᒍᑎᐅᒋᐊᓕᓐᓂᒃ), ᐊᒻᒪᓗ ᓄᓇᓕᒻᒥ 
ᐱᒍᑦᔨᕕᓐᓄᑦ ᐱᓇᓱᐊᕐᑕᐅᔪᓄᓪᓗ ᖁᐊᕐᓵᖓᓇ
ᕐᑐᑰᕈᑕᐅᓯᒪᔪᓅᓕᖓᔪᓂᒃ ᒪᒥᓴᕐᓂᒨᓕᖓᔪᓂᓪᓗ.



5

ᓄᓇᓕᐅᑉ ᓲᖑᓂᖏᑦ
ᑰᑦᔪᐊᕌᐱᒃ ᐊᑦᔨᖃᖕᖏᑐᖅ ᐊᓯᖏᓐᓂᒃ ᓄᓇᓕᓐᓂᒃ ᓄᓇᕕᒻᒥ, ᐊᕕᖃᑎᖃᕐᒪᑦ ᐊᓯᐊᓂ 
ᓄᓇᓕᒻᒥᒃ ᐊᓪᓓᑦ ᓄᓇᓕᖓᓂᒃ ᒍᐊᑉᒪᑰᔅᑐᐃᒥᒃ ᐊᑎᓕᒻᒥᒃ. ᐃᓄᐃᓪᓗ ᐊᓪᓓᓗ 
ᐃᓕᕐᖁᓯᖏᑦ ᐊᑦᔨᒌᖕᖏᑲᓗᐊᕋᒥᒃ, ᑕᒪᒋᒃ ᓄᓇᓖᒃ ᓄᐃᑦᓯᔪᕕᓃᒃ ᖃᓂᑕᕇᑦᓯᐊᓂᕐᒥᒃ 
ᐊᒻᒪᓗ ᖁᕕᐊᓱᒋᐊᕐᑐᖃᑎᒌᓲᒃ, ᖁᕕᐊᓱᓐᓇᒥ, ᐊᑦᓱᕈᕐᓇᑐᒃᑰᓗᐊᕐᑐᕕᓂᐅᕈᑎᓪᓘᓃᑦ. 
ᑎᒥᐅᔪᓕᒫᑦᓯᐊᑲᓭᑦ ᐱᓇᓱᑦᓯᐊᓲᑦ ᓄᓇᓕᒻᒥ ᐁᑦᑐᐃᓯᐊᖃᑦᑕᕋᓱᑦᓱᑎᒃ ᓄᓇᑦᓯᐊᒥᒃ 
ᐃᓄᓐᓄᑦ ᐊᓪᓚᓄᓪᓗ, ᐊᒻᒪᓗ ᓄᓇᓕᒃ ᐊᑑᑎᑦᓯᐊᓲᖅ ᑐᑦᓯᐊᕕᒻᒥᒃ ᑲᑎᒋᐊᕐᑐᒋᐊᖃᓕᑐᐊᕋᒥᒃ.

ᓄᓇᓕᒃ ᐊᒥᓱᓂᒃ ᓱᖃᑦᓯᕕᓕᒃ, ᐅᑯᐊ ᐆᑦᑑᑎᒋᓗᒋᑦ ᓄᓂᕙᓕᐅᑎᓂᖅ, ᓄᓇᒥ 
ᑎᒍᒥᐊᕐᑎᑰᑦ ᐅᓪᓗᖓᓂᒃ, ᖄᑭᒋᐊᕐᑐᓂᖅ, ᖁᕕᐊᓱᕝᕖᑦ, ᓄᓇᒥ ᓂᕆᒋᐊᕐᑐᓂᖅ, ᐃᓄᐃᑦ 
ᓱᖃᑦᓯᖏᓐᓇᓕᒫᕐᑎᑕᐅᒐᓱᐊᕐᓱᑎᒃ. ᑕᒪᒃᑯᐊ ᖃᐅᔨᒪᔭᐅᑦᓯᐊᑐᑦ ᐊᑑᑎᔭᐅᑦᓯᐊᓲᖑᑦᓱᑎᓪᓗ. 
ᓱᖃᑦᓯᓕᕆᔩᑦ ᐱᓇᓱᑦᓯᐊᓲᑦ, ᐊᒻᒪᓗ ᐊᒥᓱᓂᒃ ᐱᖕᖑᐊᓂᒃ ᐊᑐᐃᓐᓇᕈᕐᑎᓯᓲᑦ 
ᐱᖕᖑᐊᕕᒻᒥ . ᐊᒥᓱᐃᑦ ᑲᒃᑲᓛᑦ ᐱᖕᖑᐊᕕᓕᐊᓲᑦ ᓴᐳᒻᒥᓂᖃᑦᓯᐊᒪᑦ 
ᑲᑎᒋᐊᕐᑐᖃᑎᒌᑦᓱᑎᒃ ᐊᓕᐊᓱᒋᐊᕐᑐᓱᑎᓪᓗ.

ᑰᑦᔪᐊᕌᐱᒻᒥᐅᑦ ᐃᓄᓐᓂᒃ ᖃᓂᑕᖃᑦᓯᐊᓲᑦ, ᐳᓛᕆᐊᕐᓂᖅ ᐱᒻᒪᕆᐅᑎᑕᐅᑦᓯᐊᓲᖅ 
ᖃᓂᑕᖃᑦᓯᐊᕋᓱᐊᕐᓂᒧᑦ ᓄᓇᕐᖃᑎᒥᓂᒃ . ᐃᓄᐃᑦ ᐊᓕᐊᓱᖃᑦᑕᕋᓗᐊᕐᐸᑕ 
ᓄᓪᓚᖓᑦᓯᐊᑐᒦᒋᐊᒥᒃ ᓂᐯᑦᑐᓯᐊᕐᑐᒦᒋᐊᒥᓪᓗ, ᐃᓄᐃᓪᓘᖃᑦᑕᕈᒪᓲᖑᖕᖏᑐᑦ. ᐃᓄᐃᑦ 
ᐊᓕᐊᓱᓲᑦ ᐃᓚᓐᓈᑯᒥᓅᕆᐊᒥᒃ ᐊᒻᒪᓗ ᓄᓇᕐᖃᑎᒥᓂᒃ ᐳᓛᕆᐊᕐᑐᖃᑦᑕᕆᐊᒥᒃ 
ᐃᓄᐃᓪᓘᒍᓐᓀᓚᕿᑦᓱᑎᒃ. ᐅᖄᖃᑎᒌᓱᖑᑦᓱᑎᓪᓗ ᖃᕆᑕᐅᔭᒃᑯᑦ ᓯᕙᓂᐅᑎᒃᑯᓘᓐᓃᑦ 
ᐃᓚᒥᓂᒃ ᐊᓯᐊᓂ ᓄᓇᓕᓐᓂᒃ.

ᓄ ᓇ ᓕ ᐅ ᑉ  ᑐ ᓴ ᐅ ᑎᖓ ᐱ ᒻ ᒪ ᕆ ᐅᑎ ᑕ ᐅ ᑦ ᓯ ᐊ ᑐ ᖅ  ᐱ ᐅ ᒃ ᑯ ᑎ ᑦ ᓯᖑ ᒻ ᒪ ᑦ 
ᖃᓂᑕᖃᑦᓯᐊᖏᓐᓇᕋᓱᐊᕐᓂᒧᑦ ᑐᓴᕐᑎᓯᑦᓯᐊᓂᕐᒧᓗ ᓱᒐᓚᑦᑐᖃᓕᑐᐊᕐᒪᓗ. 
ᓱᒐᑦᓴᖃᑦᓯᐊᑎᑦᓯᓲᖅ ᑐᓴᐅᒪᑎᑦᓯᓯᐊᖃᑦᑕᓱᓂ ᓂᑦᔭᓗᑦᑖᕈᑎᓂᒃ ᐅᖄᓲᓂᓪᓗ, 
ᑐᓵᑎᑦᓯᓲᖑᒻᒥᔪᖅ ᐸᕐᓀᓯᒪᐅᑎᓂᒃ ᓱᒃᑯᑌᓕᓂᕐᒨᓕᖓᔪᓂᒃ ᑲᒃᑲᓛᓄᑦ, ᐃᓄᒻᒪᕆᓄᑦ, 
ᐃᓄᑐᖃᕐᓄᓗ. ᑭᓇᑐᐃᓐᓇᖅ ᑐᓴᐅᑎᒃᑰᕈᓐᓇᓲᖅ ᐁᑦᑑᑎᖃᕈᒪᓕᑐᐊᕋᒥᒃ ᐃᓱᒪᒋᔭᕐᒥᓂᒃ, 
ᐊᐱᕐᓱᕈᓐᓇᓲᖑᒻᒥᔪᖅ ᕿᓂᕐᑕᖓ ᐃᓄᒃ ᕿᓂᕐᑕᐅᒍᓐᓇᒪᖔᑦ, ᐅᕝᕙᓘᓐᓃᑦ 
ᐃᑲᔪᕐᑕᐅᒍᓐᓇᒪᖔᒃ ᐅᐃᒪᓇᕐᑑᑐᐊᕐᐸᑦ.

ᐃᓄᐃᑦ ᐃᑉᐱᒍᓱᑦᓯᐊᕋᓱᓲᑦ ᐊᑑᑎᑦᓯᐊᕋᓱᓲᖑᑦᓱᑎᓪᓗ ᐱᒻᒪᕆᐅᔪᓂᒃ ᐃᓕᑦᓯᓯᒪᔭᖏᓐᓂᒃ 
ᐃᓄᑐᖃᕐᓂᒃ. ᓲᓱᑦᓴᕋᓱᓲᑦ, ᓱᓕᑦᓯᐊᕋᓱᓲᑦ, ᐃᓄᑦᓯᐊᖑᒐᓱᓲᖑᒻᒥᔪᑦ ᐃᓅᖃᑎᒥᓄᑦ. 
ᐃᑲᔪᕐᓂᖅ ᐊᑭᓕᕐᑐᑕᐅᒍᓐᓀᓗᓂ ᐊᓯᐅᕙᓪᓕᐊᓕᕋᓗᐊᕐᐸᑦ, ᐃᓄᐃᑦ ᐊᓕᐊᓱᖏᓐᓇᓲᑦ 
ᐃᑲᔪᓕᑐᐊᕋᒥᒃ ᐊᓯᒥᓂᒃ.

ᐱᕙᓪᓕᐊᓂᐅᑉ ᐸᕐᓇᓯᒪᐅᑎᖓ ᐊᑑᑎᖃᑦᓯᐊᑐᖅ ᓄᓇᓕᒻᒥ. ᐃᓕᓐᓂᐊᑎᑦᓯᓲᖅ ᐃᓄᓐᓂᒃ 
ᖃᓄᖅ ᐃᑉᐱᒍᓱᑦᓯᐊᕈᓐᓇᒪᖔᑕ ᓴᓗᒪᑦᓯᐊᖏᓐᓇᓕᒫᕐᑎᓯᒍᓐᓇᒪᖔᑕ ᐊᓂᕐᕋᒥᓂᒃ. 
ᐅᕕᒐᕐᑐᐃᑦ ᐃᓕᓐᓂᐊᓲᖑᒻᒥᔪᑦ ᓲᓱᑦᓴᓂᕐᓂᒥᒃ ᐱᖁᔭᕆᔭᐅᔪᓂᒃ ᐊᒻᒪᓗ 
ᐱᑦᓯᐊᖏᓐᓇᓕᒫᕐᓂᒥᒃ.

ᐳᓖᓰᑦ ᖃᓂᑕᖃᑦᓯᐊᕋᓱᐊᓲᑦ ᓄᓇᓕᒻᒥᒃ ᐊᒻᒪᓗ ᐁᑦᑐᐃᒐᓱᐊᓲᑦ ᓱᒃᑯᑌᓕᓂᕐᒨᓕᖓᔪᓂᒃ 
ᐱᓇᓱᓕᑐᐊᕈᑎᒃ. ᑐᓴᐅᑎᒃᑰᓲᖑᒻᒥᔪᑦ ᑐᓴᕐᑎᓯᑦᓱᑎᒃ ᓱᓇᒐᓚᓐᓂᒃ ᐊᑦᔨᒌᖕᖏᑐᓂᒃ 
ᓴᐳᒻᒥᓂᖃᑦᓯᐊᓂᕐᒨᓕᖓᔪᓂᒃ. ᐱᓂᕐᓗᑐᖃᓪᓗᐊᓚᐅᔪᖕᖏᑐᖅ ᑮᑕ ᐃᓄᐃᑦ 
ᐊᑐᖃᑦᑕᓕᓚᐅᔪᒻᒪᑕ ᖁᑭᐅᑎᐅᑉ ᐊᑦᓱᖏᐅᑎᖓᓂᒃ ᐳᓖᓯᒃᑯᓄᑦ ᐁᑦᑐᑕᐅᓚᐅᔪᑎᓪᓗᒋᑦ.

ᓇᑭᑦ ᐱᔪᑦ
 > ᓯᐊᕐᕆᔭᕐᕕᒥᒃ
 > ᐊᓯᒪᐅᑦᑕᐅᑉ ᐃᓕᓴᕐᕕᖓᓂᒃ
 > ᑐᑦᓯᐊᕕᒻᒥᒃ
 > ᓄᓇᓕᐅᑉ ᐋᓐᓂᐊᓯᐅᕐᑎᖓᓂᒃ
 > ᐃᓕᕐᕈᓯᓕᕆᕕᒻᒥᒃ
 > ᐃᑯᐊᓪᓚᑐᕐᓂᐊᑎᓂᒃ
 > ᑐᓴᐅᑎᒥᒃ
 > ᐅᕕᒐᕐᑐᐃᑦ ᓇᔪᕐᓯᕕᖓᓂᒃ
 > ᐱᖕᖑᐊᕕᒻᒥᒃ
 > ᐃᕐᖃᑐᐃᔨᓕᕆᓂᕐᒧᑦ 
ᑲᑎᒪᔨᐊᐱᖏᓐᓂᒃ

 > ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ 
ᐊᓪᓚᕕᒻᒪᕆᖓᓂᒃ

 > ᒥᓂᐅᑉ ᓂᕆᐅᕝᕕᖓ 
ᐃᑲᔪᕐᓯᕕᖓᓂᒃ

 > ᐳᓖᓯᒃᑯᓂᒃ
 > ᕿᓚᓗᒉᑦ ᓯᓂᑦᑕᕕᖓᓂ
 > ᐃᓄᐃᑦ ᑲᑎᒪᓂᐊᕈᓯᖓᓂᒃ
 > ᓱᖃᑦᓯᓂᕐᓂᒃ ᐊᐅᓚᑦᓯᔨᒥᒃ
 > ᐳᐃᔾᔪᕋᕐᕕᒥᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᒃ
 > ᐃᒥᕐᑕᕕᒻᒥᓗ

ᓄᓇᓕᒃ

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓄᑐᙯᑦ ᐱᔪᓐᓇᓯᐊᕐᑐᑦ ᐊᒥᓱᓂᒃ ᓱᖃᑦᓯᓂᕐᓂᒃ 
ᐱᕕᑦᓴᓂᓪᓗ ᐊᑭᖃᖕᖏᑐᓂᒃ.

 + ᓱᖃᑦᓯᓂᕐᓂᒃ ᐊᐅᓚᑦᓯᔨ ᐃᓱᒪᓂᕐᓴᐅᓲᖅ ᐃᓄᑐᖃᕐᓂᒃ 
ᐅᕕᒐᕐᑐᓂᓪᓗ. ᐃᓄᑐᙯᓪᓗ ᑲᒃᑲᓛᓗ ᐃᓚᐅᒋᐊᕐᑐᓲᑦ 
ᐃᙯᓕᓴᕐᑐᓂᒃ.

 − ᐃᓄᒻᒪᕇᑦ, ᐊᖑᑎᓗᐊᖕᖑᐊᑦ, ᓱᒐᑦᓴᖃᑦᓯᐊᓲᖑᖕᖏᑐᑦ 
ᖃᐅᑕᒫᒨᓕᖓᔪᓂᒃ.

 − ᐊᒥᓱᐃᑦ ᐅᕕᒐᕐᑐᐃᑦ ᓵᖕᖓᓂᕐᓴᐅᓲᑦ ᖃᕆᑕᐅᔭᕐᓅᓕᖓᔪᓂᒃ 
ᐃᓄᓕᒫᓅᓕᖓᔪᓂᒃ ᑐᓴᖃᑦᑕᐅᑎᒍᑎᕐᓂᓗ 
ᐳᓛᕆᐊᖃᑎᒌᑦᓯᐊᕈᓐᓀᓚᕿᑦᓱᑎᒃ ᐃᓚᓐᓈᒥᓂᒃ ᐅᕝᕙᓘᓐᓃᑦ 
ᐱᖕᖑᐊᕆᐊᕐᑐᖏᓐᓂᓴᐅᓚᕿᑦᓱᑎᓪᓗ ᐱᖕᖑᐊᕕᒻᒥ.

 − ᐃᓪᓗᓕᕆᓂᐅᑉ ᐋᕐᕿᓱᕐᓯᒪᓂᖓ ᐱᑦᓯᐊᖕᖏᑦᑑᓂᕋᕐᑕᐅᓲᖅ 
ᐊᒥᓱᓄᑦ ᐃᓄᓐᓄᑦ. ᐊᑯᓐᓈᖀᑦ ᐃᓪᓗᑖᕐᑐᕕᓃᑦ 
ᐃᓕᓐᓂᐊᕆᐊᕐᖃᔦᓲᑦ ᑕᐅᓄᖓ ᖃᓪᓘᓈᑉ ᓄᓇᖓᓄᑦ 
ᑮᑕ ᐃᓪᓗᐃᑕᐅᒐᔭᕋᒥᒃ.

ᐃᓄᐃᑦ 
ᐱᒍᒪᔭᖏᑦ

 • ᑕᕐᕋᓕᔮᕐᕕᒥᒃ.

 • ᐃᖏᕐᕋᐅᑎᑖᑦᓯᐊᕈᒪᔪᑦ, ᓄᓇᕆᑦᓯᓂᕐᒪᑦ.

 • ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ.

 • ᐃᓄᑐᙯᑦ ᐃᓚᐅᓕᐅᒥᔮᖃᑦᑕᓗᑎᒃ, ᐃᓚᐅᓐᓂᖏᑦ 
ᐱᒻᒪᕆᐅᑎᑕᐅᑦᓯᐊᒪᑕ.

 • ᐊᒥᓲᓂᕐᓴᓂᒃ ᓱᒐᑦᓴᖃᖁᓇᕐᑐᖅ ᓯᓚᒥ ᐃᓄᑐᖃᕐᓄᑦ.

 • ᐊᑦᑕᓇᕐᑎᓯᑦᑌᓕᔨᒥᒃ ᐅᓐᓄᐊᑯᑦ, ᐅᑭᐅᒥᓗᐊᖕᖑᐊᖅ.

 • ᐊᒥᓲᓂᕐᓴᓂᒃ ᐃᓪᓗᓂᒃ ᐱᐅᓂᕐᓴᐅᔪᓂᓪᓗ.

 • ᐱᐅᓂᕐᓴᒥᒃ ᐋᕐᕿᓱᕐᓯᒪᐅᑎᒥᒃ ᑐᑭᑖᕐᑎᓯᒍᓐᓇᓯᐊᕐᑐᒥᒃ 
ᑭᓇᒃᑯᓂᒃ ᐃᓪᓗᑖᕐᑎᓯᕐᖄᔪᑦᓴᐅᒐᔭᕐᒪᖔᑕ.

 • ᐅᕕᒐᕐᑐᐃᑦ ᐃᓪᓗᔪᐊᖓ ᓱᒐᓱᐊᓂᕐᓴᐅᓗᑎᒃ, 
ᐱᖕᖑᐊᖃᕐᑎᑕᐅᓂᕐᓴᐅᓗᑎᓪᓗ.

 • ᓄᐃᑕᑦᓴᐅᔪᒥ ᐃᓄᐃᑦ ᓱᒐᓚᓂᕐᓴᐅᓗᑎᑦ 
ᐃᖃᐃᓕᓴᓂᕐᓴᐅᓗᑎᓪᓗ.

 • ᐊᒥᓲᓂᕐᓴᓂ ᓱᖃᑦᓯᓂᕐᓂᒃ ᐊᖑᑎᓄᑦ.

ᓄᓇᓕᒃ (2)

ᓇᑭᑦ ᐱᔪᑦ
 > ᐊᒍᐊᔅ ᐄᑦᓯᔅ ᓇᔪᕐᓯᕕᖓᓂᒃ
 > ᓄᓇᓕᐅᑉ ᐋᓐᓂᐊᓯᐅᕐᑎᖓᓂᒃ
 > ᒥᓂᐅᑉ ᓂᕆᐅᕝᕕᖓ 
ᐃᑲᔪᕐᑕᐅᕕᖓᓂᒃ

 > ᓴᕐᓕᐊᕕᐅᑉ ᓇᔪᕐᓯᕕᖓᓂᒃ
 > ᐃᓅᓯᓕᕆᔨᓂᒃ
 > ᑕᓯᐅᕐᕕᐅᑉ ᐃᓚᒌᑦ 
ᐃᓪᓗᔪᐊᖓᓂᒃ

 > ᐅᕕᒃᑫᑦ ᓴᐳᒻᒥᔨᒃᑯᖏᓐᓂᓗ

ᐃᓚᒌᑦ

ᓄᓇᓕᐅᑉ ᓲᖑᓂᖏᑦ
ᐃᓄᑦᓯᐊᖑᓂᖅ ᐱᒻᒪᕆᐅᑦᓯᐊᑐᖅ ᐃᓚᒌᓐᓂᖅ ᐱᒻᒪᕆᐅᑦᓯᐊᒥᔪᖅ ᓄᓇᓕᒻᒥ. ᐃᓄᐃᑦ 
ᖃᓂᑕᖃᑦᓯᐊᒥᔪᑦ ᐃᓚᓐᓈᒥᓂᒃ, ᐃᓚᒌᑦᑑᔮᑦᓴᒪᕆᑦᓱᑎᒃ. ᐃᓚᒌᑦ ᐃᑲᔪᕐᑎᒌᓪᓚᕆᓲᑦ. 
ᐊᖓᔪᑦᓰᑦ ᐃᑦᔭᕋᑦᓴᓯᐊᖑᒐᓱᓲᑦ. ᐃᑉᐱᒍᑦᓱᓂ ᐃᑲᔪᕐᑕᐅᕈᓐᓇᕐᓂᒥᒃ ᐁᑉᐸᖃᕈᓐᓇᓂᕐᒥᓪᓗ 
ᐃᓚᒥᓂᒃ ᐊᒻᒪᓗ ᖃᓂᑕᖃᑦᓯᐊᖏᓐᓇᕋᓱᐊᕐᓱᑎᒃ, ᓯᕙᓂᐅᑎᒃᑰᑐᐃᓐᓇᕋᓗᐊᕐᐸᑕ, ᑲᒪᓐᓇ 
ᐱᒻᒪᕆᐅᑎᑕᐅᑦᓯᐊᑐᖅ ᖃᓄᐃᖕᖏᓯᐊᕐᓂᒧᑦ.

ᐊᑖᑕᑦᓯᐊᑦ ᐊᓈᓇᑦᓯᐊᓗ ᐃᓚᐅᑎᑦᓯᓯᐊᓲᑦ ᐃᓚᒥᓂᒃ. ᐅᑉᐱᒋᔭᖃᕐᓱᑎᒃ ᓇᓪᓕᒋᔭᒥᓂᒃ 
ᓴᐳᒻᒥᓯᐊᕆᐊᓕᒻᒥᓂᓗ ᐃᕐᖑᑕᕐᒥᓂᒃ, ᐊᓕᐊᓱᑦᓯᐊᓲᖑᑦᓱᑎᓪᓗ ᐃᑲᔪᓕᕋᒥᒃ 
ᓂᕆᒃᑫᖃᑦᓱᒋᓪᓗ. ᐊᔪᕿᑦᑐᓱᒋᑦ ᐱᒻᒪᕆᐅᓯᐊᕐᑐᓂᒃ ᓲᓱᑦᓴᓂᕐᒥᒃ, ᐃᓄᑦᓯᐊᖑᓐᓂᕐᒥᒃ, 
ᐅᑉᐱᒍᓱᑦᓯᐊᓂᕐᒥᒃ, ᐊᒻᒪᓗ ᖃᐅᔨᑎᑦᓯᓲᑦ ᖃᓄᖅ ᐃᓂᓪᓚᕆᐊᕈᓐᓇᕋᔭᕐᒪᖔᑕ 
ᐅᖁᒣᒋᔭᕐᒥᓂᒃ ᑲᕙᕆᔭᕐᒥᓂᓪᓗ.

ᐊᖓᔪᕐᖄᕈᕐᓱᓂ ᐱᕙᓪᓕᕆᐊᓪᓚᓇᕐᑐᖅ. ᐊᒥᓱᐃᑦ ᐃᓄᐃᑦ ᐱᐅᓂᕐᓴᒥᒃ ᐃᓕᕐᖁᓯᕐᑖᓲᑦ 
ᐃᓅᓯᖏᑦ ᐋᕐᕿᒋᐊᓚᕿᑦᓱᑎᒃ ᐊᑖᑕᐅᑦᓯᐊᕈᒪᑦᓱᑎᒃ ᐊᓈᓇᐅᑦᓯᐊᕈᒪᑦᓱᑎᓘᓐᓃᑦ. ᐃᓄᐃᑦ 
ᐃᓚᖏᑦ ᐊᑖᑕᖓᓂᒃ ᐊᓈᓇᖓᓂᓪᓘᓃᑦ ᐱᓂᐊᕐᓂᖏᓐᓂᒃ ᐃᑦᔭᓯᕋᓱᓲᑦ , 
ᐆᒥᓲᑎᓂᐅᔭᖕᖏᓱᑎᒃ ᐱᐊᕋᕐᒥᓂᒃ ᓴᓂᐊᓂ ᐊᒻᒪᓗ ᑲᕙᕐᒥᓂᒃ ᑲᕙᕈᓐᓀᑎᑦᓯᒐᓱᐊᓲᑦ 
ᐱᓱᒐᔮᕆᐊᕐᑐᓱᑎᒃ, ᓴᓂᓪᓗᑎᓪᓘᓃᑦ ᐃᓪᓗᒥᓂᒃ, ᓄᓇᓕᐊᕐᓗᑎᓪᓘᓃᑦ.

ᐃᓚᒌᑦ ᐃᓪᓗᔪᐊᖓ ᐱᒻᒪᕆᒻᒥ ᐊᑑᑎᖃᕐᑎᑕᐅᑦᓯᐊᑐᖅ ᓄᓇᓕᒻᒥ ᐊᒻᒪᓗ ᐅᐸᑦᑕᐅᓯᑎᐅᓲᖅ 
ᐃᓄᓐᓄᑦ. ᑎᒥᐅᔪᐃᑦ ᐊᒥᓱᓂᒃ ᓱᒐᑦᓴᖃᑦᓯᐊᑎᑦᓯᓲᑦ ᐃᓚᒌᓕᒫᑦᓯᐊᓄᑦ. ᒥᓂᐅᑉ 
ᓂᕆᐅᕝᕕᖓ ᐃᑲᔪᕐᑕᐅᕕᒃ ᐱᕕᑦᓴᐅᓯᐊᓲᖑᒻᒥᔪᖅ ᐊᑖᑕᐅᔪᓄᑦ ᐊᓈᓇᐅᔪᓄᓪᓗ. 
ᐃᑲᔪᑦᓯᐊᓲᖅ ᑲᒪᑦᓯᐊᕋᓱᑦᓱᑎᒃ ᕿᑐᕐᖓᖏᓐᓂᒃ ᐊᒻᒪᓗ ᐅᖃᐅᑦᔩᓲᖑᑦᓱᑎᓪᓗ 
ᖃᐅᔨᒪᔭᕐᒥᓂᒃ ᐊᒻᒪᓗ ᐃᑲᔪᕐᓯᒍᓐᓇᓯᐊᓲᑦ ᐊᑐᐃᓐᓇᕈᕐᑎᓯᓲᑦ ᐸᕐᓇᓯᒪᐅᑎᓂᒃ 
ᐃᑲᔪᕈᓐᓇᑐᓂᒃ ᑲᒃᑲᓛᑦ ᐱᕈᕐᓴᑕᐅᓂᖏᓐᓄᑦ. ᐊᓪᓓᑦ ᓄᓇᖓᓃᒐᓗᐊᕐᐸᑕ, ᐃᓄᐃᑦ 
ᐃᓕᕐᖁᓯᖏᓐᓂᒃ ᐊᑑᑎᒐᓱᓲᑦ ᐱᔪᓐᓇᑕᓕᒫᕐᒥᒍᑦ.

ᐋᒍᐊᔅ ᐄᑦᓰᔅ ᓇᔪᕐᓯᕕᒃ ᐃᓕᑦᓯᒐᑦᓴᖃᑦᓯᐊᑐᖅ ᑲᒃᑲᓛᓄᑦ ᐱᕐᖃᔭᑦᓯᐊᖕᖏᑐᓄᑦ 
ᐃᑲᔪᕐᑕᐅᓚᕆᒋᐊᓕᓐᓄᓗ. ᐃᑉᐱᒍᓱᑦᓯᐊᕋᓱᓲᖅ ᐱᔪᓐᓇᑕᓕᒫᒥᒍᑦ ᑲᒃᑲᓛᑦ 
ᑭᖕᖒᒪᕆᔭᖏᓐᓂᒃ ᐊᑦᔨᒌᖕᖏᑑᓲᑦ ᐊᑐᐃᓐᓇᐅᖁᔨᑦᓯᐊᒪᑕ ᐃᓕᓐᓂᐊᓚᐅᕐᑎᓇᒋᑦ. 
ᓇᔪᕐᓯᕕᒃ ᐃᑲᔪᕈᓐᓇᓲᖑᒻᒥᔪᖅ ᑲᑎᖃᑦᑕᓱᑎᒃ ᑲᒃᑲᓛᓂᒃ ᐊᑕᐅᓯᐅᓈᕐᑎᓱᒋᑦ ᐊᒻᒪᓗ 
ᐱᔪᓐᓇᑎᑦᓯᓲᖅ ᐋᓐᓂᐊᓯᐅᕐᑎᒪᕇᑦ ᐱᒍᑦᔨᒍᑎᒋᓲᖏᑦ ᐱᐊᕋᕐᓅᓕᖓᔪᓂᒃ.

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᑖᑌᑦ ᐊᓈᓀᓪᓗ ᐊᒥᓱᓂᒃ ᐱᕕᑦᓴᓖᑦ ᐃᑲᔪᕈᓐᓇᑕᖏᓐᓂᒃ 
ᓄᐃᑦᓯᒋᐊᒥᒃ ᐱᕈᕐᓭᓯᐊᕐᓂᒥᒃ ᕿᑐᕐᖓᒥᓂᒃ.

 + ᑲᒃᑲᓛᑦ ᐱᕐᖃᔭᑦᓯᐊᖏᑦᑐᐃᑦ ᐱᒍᓐᓇᓯᐊᕐᑐᑦ ᐱᕕᑦᓴᓂᒃ.

 + ᐃᓚᒌᑦ ᐃᓪᓗᔪᐊᖓ ᐅᐸᑦᑕᐅᓯᐊᓲᖅ ᐊᕐᓇᓄᑦ. ᐊᖑᑏᑦ 
ᑖᕗᖕᖓᓲᑦ ᓂᕿᖃᓕᑐᐊᕐᒪᑦ.

 − ᐃᓄᑐᐃᓐᓀᓗ ᐊᓪᓓᓗ ᐊᑦᔨᒌᖕᖏᑐᓂᒃ ᐱᑖᕐᑎᑕᐅᓲᖑᒻᒪᑕ 
ᐃᓄᐃᑦ ᐊᓪᓓᓗ ᑲᑎᑎᑕᐅᑐᐊᕐᒪᑕ ᓇᑯᕐᓴᐅᑎᓲᖑᖕᖏᑐᑦ.

 − ᐃᓚᒌᑦ ᐃᓚᖏᑦ ᐱᔪᓐᓇᓯᐊᖕᖏᑐᑦ ᑮᓇᐅᔭᑎᒍᑦ 
ᓇᔪᕐᓯᕕᐅᑉ ᐱᒍᑦᔨᒍᑎᖏᓐᓂᒃ.

 − ᓴᕐᓕᐊᕕᐅᑉ ᓇᔪᕐᓯᕕᖓ ᐃᓂᖃᓲᖑᖕᖏᒪᑦ ᐃᓚᖏᑦ 
ᑲᒃᑲᓛᑦ ᐅᑕᕐᕿᕆᐊᑐᓚᕿᓲᑦ ᐊᑯᓂ ᐊᒻᒪᓗ ᓇᔪᕐᓯᕕᒃ 
ᐸᕐᓇᓯᒪᐅᑎᖃᖕᖏᑐᖅ ᐊᓯᖏᓐᓂᒃ ᑭᖕᖒᒪᒋᔭᐅᓲᓂᒃ, 
ᐊᖓᔪᕐᖄᕆᔭᐅᔪᑦ ᐊᓪᓓᑦ ᓇᔪᕐᓯᕕᖓᓂᒃ ᐋᒍᐊᔅ ᐄᑦᓰᔅᒥᒃ 
ᐊᑎᓕᒻᒥᒃ ᓵᖕᖓᓚᕿᒋᐊᖃᓲᑦ ᐊᓯᐊᓂᒃ ᐃᓕᕐᖁᓯᖃᕐᓱᑎᒃ.

ᐃᓄᐃᑦ 
ᐱᒍᒪᔭᖏᑦ

 • ᓇᔪᕐᓯᕕᒃ ᐅᑕᕐᕿᑎᑦᓯᒍᓐᓀᓗᓂ ᑲᒃᑲᓛᓂᒃ ᑭᖕᖒᒪᑦᓯᔪᓂᒃ 
ᓇᔪᕐᓯᕕᐅᑉ ᐱᒍᑦᔨᒍᑎᖏᓐᓂᒃ.

 • ᐸᕐᓇᓯᒪᐅᑎᑦᓯᐊᓂᒃ ᑲᒃᑲᓛᓄᑦ ᐱᕐᖃᔭᑦᓯᐊᖏᑦᑐᓄᑦ 
ᓴᕐᓕᐊᕕᐅᑉ ᓇᔪᕐᓯᕕᖓᓂᒃ.

 • ᐃᓄᑐᙯᑦ ᐊᑖᑕᐅᔪᐃᓪᓗ ᐊᓈᓇᐅᔪᐃᓪᓗ 
ᓱᖁᑎᒋᔭᐅᓂᕐᓴᐅᓗᑎᒃ ᑲᒃᑲᓛᓄᑦ.

 • ᐃᑲᔪᕋᓱᓐᓂᒧᑦ ᑮᓇᐅᔭᖃᕐᑎᑕᐅᓂᕐᓴᐅᓗᑎᒃ ᑌᒃᑯᐊ 
ᓇᔪᕐᑎᖃᕐᑎᑕᐅᓲᑦ ᑲᒃᑲᓛᓄᑦ ᕿᑐᕐᖓᒋᖕᖏᑕᕐᒥᓄᑦ.

 • ᐃᓚᒌᑦ ᐊᒻᒪᓗ ᐃᑦᑐᓱᓖᑦ ᓂᖏᐅᓱᓖᓪᓗ ᐅᕝᕙᓘᓐᓃᑦ 
ᐊᖑᑎᓖᑦ ᐊᕐᓇᓖᓪᓗ ᐅᖄᕕᑦᓴᖃᕐᑎᑕᐅᓂᕐᓴᐅᓗᑎᒃ.

 • ᑕᑯᓯᒪᓂᖅ ᖃᓄᖅ ᐊᖓᔪᕐᖄᕆᔭᐅᔪᑦ 
ᓲᓱᒋᔭᐅᒍᓐᓇᕋᔭᕐᒪᖔᑕ ᐊᐱᕐᓱᓯᐊᖃᑦᑕᓗᑎᒃ 
ᐃᑲᔪᕐᑕᐅᒍᒪᓗᑎᒃ ᑭᖕᖒᒪᑦᓯᓕᕐᐸᑕ ᐅᕝᕙᓘᓐᓃᑦ 
ᖃᐅᔨᒪᓂᖃᑦᓯᐊᑐᒧᑦ ᐊᐱᕐᓱᓗᑎᒃ ᐅᖃᐅᑎᔭᐅᓗᑎᓪᓘᓃᑦ 
ᖃᓄᐃᓘᕐᑐᓴᐅᒻᒪᖔᑕ ᑭᖕᖒᒪᑦᓯᐸᑕ.

 • ᑕᑯᓯᒪᓂᖅ ᖃᓄᖅ ᐃᓚᒌᑦ ᓲᓱᒋᔭᐅᓂᕐᓴᐅᒍᓐᓇᕋᔭᕐᒪᖔᑕ 
ᓇᑯᕐᓴᐅᖃᑦᑕᐅᑎᒍᓐᓀᕋᔭᕐᒪᖔᑕ ᐊᒻᒪᓗ 
ᐅᖄᖃᑦᑕᓂᕐᓴᐅᓗᑎᒃ ᐃᑉᐱᓂᐊᕐᑕᒥᓂᒃ.

ᐃᓚᒌᑦ (2)

ᐃᓅᓂᖅ

ᓇᑭᑦ ᐱᔪᑦ
 > ᐊᓯᒪᐅᑦᑕᐅᑉ ᐃᓕᓴᕐᕕᖓᓂᒃ
 > ᐊᒍᐊᔅ ᐄᑦᓯᔅ ᓇᔪᕐᓯᕕᖓᓂᒃ
 > ᐃᓕᓴᕐᕕᒥᒃ ᐅᑭᐅᕐᑕᑐᒨᓕᖓᔪᓂᒃ
 > ᐃᓕᕐᖁᓯᓕᕆᕕᒻᒥᒃ
 > ᓄᓇᒥ ᑎᒍᒥᐊᕐᑎᑯᓐᓂᒃ
 > ᓄᓇᒥ ᐱᐅᒃᑯᑎᓂᒃ Nunagear
 > ᒥᕐᓱᕕᒻᒥᒃ
 > ᑕᓯᐅᕐᕕᒃ ᐃᓚᒌᑦ 
ᐃᓪᓗᔪᐊᖓᓂᓪᓗ

ᓄᓇᓕᐅᑉ ᓲᖑᓂᖏᑦ
ᐊᒥᓱᐃᑦ ᑰᑦᔪᐊᕌᐱᒻᒥᐅᑦ ᐊᐅᓪᓚᔨᔭᕐᒥᓂᒃ ᐃᓱᒪᑐᐊᕈᑎᒃ ᐊᓕᐊᓇᕐᑑᖃᑦᑕᓯᒪᔪᕕᓂᐅᓂᕃᓲᑦ 
ᑲᒃᑲᓛᖑᓯᒪᑎᓪᓗᑎᒃ ᐊᑖᑕᖏᓐᓂᒃ ᐊᓈᓇᖏᓐᓂᓗ ᓄᓪᓚᖓᓇᕐᑑᖃᑦᑕᓯᒪᓂᕃᑦᓱᑎᒃ 
ᐃᑉᐱᒍᓱᑦᓯᐊᖃᑦᑕᓯᒪᓂᕃᑦᓱᑎᓪᓗ, ᒪᙯᖃᑦᑕᓯᒪᓂᕃᑦᓱᑎᒃ, ᐃᖃᓗᓐᓂᐊᖃᑦᑕᓯᒪᓂᕃᑦᓱᑎᓪᓗ, 
ᐊᐅᓚᓴᕆᐊᖃᑦᑕᓯᒪᓂᕃᑦᓱᑎᓪᓗ, ᓄᓇᓕᐊᖃᑦᑕᓯᒪᓂᕃᑦᓱᑎᓪᓗ, ᐃᓕᓴᖃᑦᑕᓯᒪᓂᕃᑦᓱᑎᓪᓗ 
ᐊᑖᑕᑦᓯᐊᒥᓂᒃ ᐊᓈᓇᑦᓯᐊᒥᓂᓪᓗ. ᒫᓐᓇ ᐃᓄᒻᒪᕆᐅᓕᕋᒥᒃ, ᐱᒻᒪᕆᐅᔪᓂᒃ ᐊᑑᑎᖏᓐᓇᑐᑦ 
ᐅᑯᐊ ᐆᑦᑑᑎᒋᓗᒋᑦ ᓲᓱᑦᓴᓂᕐᒥᒃ, ᓱᓕᑦᓯᐊᓂᕐᒥᒃ, ᐁᑦᑐᐃᓯᐊᖃᑦᑕᓂᕐᒥᒃ, ᐊᒻᒪᓗ ᐃᓅᓯᕐᒥᒃ 
ᐊᓕᐊᓱᓲᑦ ᐃᔪᖃᑦᑕᓕᑐᐊᕋᒥᒃ, ᑖᓂᓯᖃᑦᑕᓕᑐᐊᕋᒥᓪᓗ, ᐃᖕᖏᖃᑦᑕᓕᑐᐊᕋᒥᓪᓗ. ᑖᒃᑯᓂᖓ 
ᐱᒻᒪᕆᐅᔪᓂᒃ ᐃᓕᓐᓂᐊᑎᑦᓯᒐᓱᓲᑦ ᓄᑲᕐᓯᓄᑦ ᑭᖑᕚᕇᓄᑦ.

ᓱᖃᑦᓯᓃᑦ ᐊᑑᑎᔪᑦ ᐃᓄᐃᑦ ᐃᓕᕐᖁᓯᖏᓐᓂᒃ ᐱᒻᒪᕆᐅᑦᓯᐊᑐᑦ ᓄᓇᓕᒻᒥ. ᐆᒪᔪᕐᓂᐊᓂᖅ 
ᐃᑲᔪᓲᖅ ᐃᒻᒥᓂᒃ ᓲᓱᑦᓴᓯᐊᕐᓂᒥᒃ. ᐃᓄᐃᑦ ᖃᓂᑕᖃᑦᓯᐊᑐᑦ ᐃᓚᑦᓴᔭᑐᖃᕐᒥᓂᒃ 
ᐊᓕᐊᓱᓲᖑᑦᓱᑎᓪᓗ ᐊᑑᑎᒋᐊᒥᒃ ᐃᓄᐃᑦ ᐃᓕᕐᖁᓯᖏᓐᓂᒃ. ᐃᓄᐃᑦ ᐃᓅᖃᑎᖏᓪᓗ 
ᐱᓯᒪᔭᖏᑦ ᓲᖑᔫᕙᓗᑦᑐᑦ ᐊᒻᒪᓗ ᐅᐱᒍᓱᑦᓯᐊᑐᑦ ᓇᑭᑦ ᐱᓯᒪᒻᒪᖔᑕ.

ᐃᓄᑐᙯᑦ ᐊᓕᐊᓱᓲᑦ ᐃᓕᓐᓂᐊᑎᑦᓯᓕᕋᒥᒃ ᖃᐅᔨᒪᔭᕐᒥᓂᒃ ᓄᓇᓕᓐᓄᑦ. ᐊᒥᓱᐃᑦ 
ᐃᓄᐃᑦ ᐊᓕᐊᓱᓲᑦ ᓄᓇᓕᐊᓕᑐᐊᕋᒥᒃ ᐃᓄᑐᙯᑦ ᒪᓕᓕᑐᐊᕋᒥᓪᓗ ᑮᑕ ᓄᓇᒦᓕᑐᐊᕋᒥᒃ 
ᐅᖄᕈᐊᕐᑑᓯᓲᖑᒻᒪᑕ ᐃᓅᓯᐅᖃᑦᑕᓯᒪᔫᑉ ᒥᑦᓵᓄᑦ, ᐅᓂᒃᑳᓲᖑᒻᒪᑕ ᐅᓂᒃᑳᒐᓂᒃ, 
ᐃᓕᓐᓂᐊᑎᑦᓯᓲᖑᒻᒥᓱᑎᓪᓗ ᓄᓇᐅᑉ ᒥᑦᓵᓄᑦ.

ᐃᓄᓕᒫᑲᓭᑦ ᖃᓪᓗᓈᑎᑑᕈᓐᓇᑐᑦ, ᒍᐃᒍᐄᑎᑐᓪᓗ, ᐃᓄᑦᑎᑐᓪᓗ ᖃᐅᑕᒫᑦ. ᖃᓪᓗᓈᑦ 
ᐅᖃᐅᓯᖓ ᐃᓱᐊᕐᑑᓲᖅ ᐃᓄᐃᓪᓗ ᐊᓪᓓᓗ ᖃᓄᕐᑑᖃᑎᒌᓕᑐᐊᕐᒪᑕ, ᐃᓄᐃᑦ ᐊᒥᓱᐃᑦ 
ᐱᒻᒪᕆᐅᑎᑦᓯᓲᑦ ᐃᓕᓐᐊᑎᑦᓯᓂᕐᒥᒃ ᐃᓄᑦᑎᑐᑦ ᐱᕈᕐᓭᓕᕋᒥᒃ ᕿᑐᕐᖓᒥᓂᒃ, ᐊᒻᒪᓗ 
ᐃᓄᑦᑎᑑᖃᑎᖃᓕᑐᐊᕋᒥᒃ ᐃᓄᑐᖃᕐᓂᒃ ᓄᐃᑕᑎᑦᓯᓲᑦ ᓲᓱᑦᓴᓂᕐᒥᒃ.

ᐃᓕᓴᕐᕕᒃ ᐅᑭᐅᕐᑕᑐᒨᓕᖓᔪᖅ ᐃᓕᓐᓂᐊᑎᑦᓯᓲᖅ ᐃᓄᐃᑦ ᐃᓕᕐᖁᓯᖏᓐᓂᒃ 
ᕿᒥᕐᕈᒐᑦᓴᖃᕐᓱᑎᓪᓗ ᐊᒻᒪᓗ ᐃᓕᓐᓂᐊᑎᑦᓯᒍᓐᓇᓲᖑᒻᒥᔪᖅ ᐃᓄᓐᓂᒃ ᐃᓄᐃᑦ 
ᐃᓕᕐᖁᓯᖏᓐᓂᒃ. ᐱᓇᓱᖃᑎᖃᖃᑦᑕᓚᐅᔪᖅ ᑰᑦᔪᐊᕌᐱᒻᒥᐅᓂᒃ ᐃᓕᓐᓂᐊᑎᑦᓯᒐᓱᑦᓱᑎᒃ 
ᐱᕈᕐᓯᐊᓂᒃ ᒪᒥᑎᑦᓯᒍᓐᓇᑐᓂᒃ, ᖃᓄᖅ ᐊᑐᕐᑕᐅᒍᓐᓇᒪᖔᑕ, ᐊᒻᒪᓗ ᖃᓄᖅ 
ᐁᑦᑐᐃᒍᓐᓇᒪᖔᑕ ᑖᒃᑯᓂᖓ ᖃᐅᔨᒪᓂᕐᓂᒃ.

ᐃᓕᕐᖁᓯᓕᕆᕕᒃ ᐊᑐᐃᓐᓇᕈᕐᑎᓯᓲᖅ ᑖᓂᓯᕐᓂᒃ, ᐊᐅᓚᔫᕐᓂᒃ ᐃᓕᑦᓯᓇᕐᑐᓂᒃ, ᐊᒻᒪᓗ 
ᐃᓄᑐᖃᕐᓂᒃ ᙯᖁᔨᓲᖅ ᐅᖄᕆᐊᕐᑐᖁᔨᑦᓱᑎᒃ ᐃᓕᓴᕐᕕᒧᑦ. ᑕᒪᓐᓇ ᐃᑲᔪᕋᓱᓲᖅ 
ᓄᐃᑦᓯᒋᐊᒥᒃ ᓴᓇᖕᖑᐊᑎᒋᐊᓪᓚᓂᒃ ᐊᒻᒪᓗ ᖃᓄᐃᑦᑐᑐᐃᓐᓇᓂᒃ ᐃᓕᕐᖁᓯᓂᒃ 
ᐊᑑᑎᑎᑦᓯᒍᓐᓇᕋᔭᕐᑐᓂᒃ.

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓕᕐᖁᓯᓕᕆᕕᒃ ᓯᕗᓪᓕᐅᑎᑦᓯᖃᑦᑕᓯᒪᑦᓱᓂ ᐃᓕᓴᕐᕕᒥᒃ 
ᑕᒐᑕᒐ ᑭᓇᓕᒫᒃᑯᓄᑦ ᐊᑑᑎᔭᐅᒍᓐᓇᓕᕐᑐᖅ.

 + ᐃᓄᑐᙯᑦ ᑲᑎᐅᑎᓲᑦ ᓱᖃᑦᓯᖃᑎᒌᓲᖑᑦᓱᑎᓪᓗ.

 − ᐅᕕᒐᕐᑐᖏᑦ ᐱᔪᓐᓇᓯᐊᕈᓐᓀᑐᑦ ᐃᓕᓐᓂᐊᕆᐊᒥᒃ ᐃᓄᐃᑦ 
ᐃᓕᕐᖁᓯᖏᑦᑕ ᐱᒍᓐᓇᐅᑎᖏᓐᓂᒃ ᐱᔪᓐᓇᓂᕐᓴᐅᓯᒪᑎᓪᓗᒋᑦ, 
ᐊᒻᒪᓗ ᐅᕕᒐᕐᑐᐃᑦ ᐊᒥᓱᐃᑦ ᐅᓇᒻᒥᒍᓱᓂᕐᓴᐅᓲᖑᓕᕐᑐᑦ 
ᖃᕆᑕᐅᔭᕐᓅᓕᖓᔪᓂᒃ.

 − ᐊᖑᑏᑦ ᓇᒧᖕᖓᕕᑦᓴᓖᑦ ᐃᓕᓐᓂᐊᕆᐊᕐᑐᓗᑎᒃ ᐃᓄᐃᑦ 
ᐃᓕᕐᖁᓯᖏᓐᓂᒃ ᐱᒍᓐᓇᐅᑎᖏᓐᓂᓗ.

 − ᐃᓄᐃᑦ ᑕᑯᓂᐊᑦᓯᐊᓲᖑᖕᖏᑐᑦ ᐃᓕᓴᕐᕕᒧᑦ 
ᐅᑭᐅᕐᑕᑐᒨᓕᖓᔪᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᐃᓄᑐᙯᓪᓗ ᐅᕕᒐᕐᑐᐃᓗ ᐊᑕᐅᑦᓯᑯᑦ 
ᐱᔪᓐᓇᑎᑕᐅᓂᕐᓴᐅᓗᑎᒃ ᐃᓕᓐᓂᐊᓂᕐᒥᒃ.

 • ᓱᖃᑦᓯᓃᑦ ᐊᓕᐊᒋᔭᐅᓲᑦ ᐅᑎᕐᑎᐅᓗᑎᒃ, ᐅᑯᐊ 
ᐆᑦᑑᑎᒋᓗᒋᑦ ᓱᕈᓰᑦ ᓱᖃᑦᓯᓂᕆᓲᖏᑦ, ᑖᓂᓯᕐᓃᑦ, 
ᐹᔭᖕᖑᐊᑦ ᐃᓕᓐᓂᐊᑎᑦᓯᒍᑕᐅᓲᓂᒃ.

 • ᑕᑯᓯᒪᓂᖅ ᖃᓄᖅ ᐃᓄᐃᑦ ᐋᕐᕿᒋᐊᕈᓐᓇᕋᔭᕐᒪᖔᑕ 
ᐊᑦᓱᕈᕐᓇᑐᒃᑰᓗᐊᕐᑐᕕᓃᑦ ᐊᑦᑐᑕᐅᒪᓗᐊᖕᖑᐊᑐᓄᑦ 
ᕿᒻᒥᕕᓂᖏᑦ ᑐᖁᑕᐅᓯᒪᓂᑯᖏᓐᓄᑦ ᐊᒻᒪᓗ ᐳᕙᓪᓗᓇᐅᑉ 
ᒥᑦᓵᓄᑦ, ᓄᓇᓖᑦ ᐊᑦᑐᑕᐅᒪᖏᓐᓇᑐᐹᓗᐃᑦ ᐃᓗᒃᑯᑦ 
ᑖᕗᖕᖓᓕᒫᖅ.

 • ᑕᑯᓯᒪᓂᖅ ᖃᓄᖅ ᐅᓇᒻᒥᒍᓱᑎᑦᓯᒍᓐᓇᕋᔭᕐᒪᖔᑕ 
ᐅᕕᒐᕐᑐᓂᒃ ᐃᓄᐃᑦ ᐃᓗᕐᕈᓯᖏᓐᓂᒃ ᐊᒻᒪᓗ ᑖᒃᑯᓂᖓ 
ᐊᑐᑦᓯᐊᖁᓗᒋᑦ.

 • ᐃᓗᕐᖁᓯᓕᕆᕕᒃ ᐊᒥᓲᓂᕐᓴᓂᒃ ᐱᒍᓐᓇᐅᑎᑖᕐᑎᑕᐅᓗᓂ 
ᓄᐃᑦᓯᓗᓂ ᐱᐅᒃᑯᑏᑖᕆᐊᓪᓚᓗᓂ, ᓄᐃᑦᓯᓗᓂᓪᓗ 
ᐸᕐᓇᓯᒪᐅᑎᓂᒃ ᐃᓕᓐᓂᒐᑦᓴᓄᑦ ᓴᓇᖕᖑᐊᓂᕐᓅᓕᖓᔪᓄᑦ, 
ᐃᓕᓐᓂᐊᑎᑦᓯᑖᕐᓗᑎᒃ ᐊᑐᐃᓐᓇᐅᓯᐊᕐᑐᓂᒃ 
ᐃᓕᓐᓂᐊᑎᑦᓯᒐᔭᕐᑐᓂᒃ ᓂᑦᔮᓯᔭᐅᑎᓂᒃ, ᐊᒻᒪᓗ 
ᐱᒋᐅᕐᓴᐅᑎᑖᕐᓗᑎᒃ ᐱᒋᐅᕐᓴᑎᑦᓯᒐᔭᕐᑐᓂᒃ ᖃᓄᖅ 
ᐊᐅᓚᔫᓕᐅᕈᓐᓇᕋᔭᕐᒪᖔᑕ.

ᐃᓅᓂᖅ (2)

ᓇᑭᑦ ᐱᔪᑦ
 > ᒥᕝᕕᐅᑉ ᓂᕆᕕᖓᓂᒃ
 > ᐊᓯᒪᐅᑦᑕᐅᑉ ᐃᓕᓴᕐᕕᖓᓂᒃ
 > ᐃᓕᓴᕐᕕᐅᑉ ᐅᑭᐅᕐᑕᑐᒨᓕᖓᔪᓂᒃ
 > ᐃᓄᓕᒫᓅᓕᖓᔪᓄᑦ ᐃᒐᕕᖓᓂᒃ
 > ᓄᓇᓕᐅᑉ ᖁᐊᖃᐅᑎᐊᓗᖓᓂᒃ
 > ᓄᓇᓕᐅᑉ ᐋᓐᓂᐊᓯᐅᕐᑎᖓᓂᒃ
 > ᑯᐊᐸᒃᑯᓂᒃ
 > ᐆᒪᔪᕐᓂᐊᑎᓂᒃ ᐃᑲᔪᕐᓯᕕᒻᒥᒃ
 > ᓄᐊᑕᓐᑯᓂᒃ
 > ᐱᐅᒃᑯᑏᑦ ᓄᓇᒥᒃ Nunagear
 > ᕿᓚᓗᒐᐅᑉ ᓯᓂᑦᑕᕕᖓᓂᒃ
 > ᐃᓄᓕᕆᔨᓂᒃ
 > ᖃᔪᓕᐅᕐᕕᒥᒃ
 > ᑕᓯᐅᕐᕕᐅᑉ ᐃᓚᒌᑦ ᐃᓪᓗᔪᐊᖓᓂᒃ
 > ᑏᒻ ᖁᐊᑕᓐᑯᓂᓪᓗ

ᓄᓇᓕᐅᑉ ᓲᖑᓂᖏᑦ
ᓄᓇᓕᐅᑉ ᖁᐊᖃᐅᑎᐊᓗᖓ ᐱᕕᑦᓴᓯᐊᖅ, ᓴᓗᒪᑦᓯᐊᖏᓐᓇᓕᒫᓲᖅ ᐊᒻᒪᓗ 
ᐃᓗᓕᖃᑦᓯᐊᓲᖑᒻᒥᔪᖅ. ᐆᒪᔪᕐᓂᐊᑏᑦ ᐊᑐᕈᓐᓇᓯᐊᓲᖓ ᓂᕿᑐᐃᓐᓇᓂᒃ 
ᓴᓂᕐᕓᒋᐊᕐᑐᕈᓐᓇᓲᖑᑦᓱᑎᒃ ᐊᓂᕐᕋᒥᓂᒃ ᐃᓂᖃᑦᓯᐊᖏᑐᐊᕐᐸᑕ.

ᓄᓇᓕᐅᑉ ᐃᒐᕕᖓ ᖃᐅᔨᒪᔭᐅᑦᓯᐊᑐᖅ ᐅᐸᑦᑕᐅᓯᐊᓲᖑᑦᓱᓂᓪᓗ. ᐃᓕᓐᓂᐊᑎᑦᓯᓲᖅ 
ᓂᕿᑦᓯᐊᓂᒃ, ᐊᒻᒪᓗ ᐃᒐᒋᐅᕐᓴᑎᑦᓯᓲᖅ, ᐆᑦᑐᑎᑦᓯᓲᖅ ᒪᓕᒐᕐᓂᒃ ᓂᕿᓕᐅᕐᓅᓕᖓᔪᓂᒃ 
ᓄᑖᓂᒃ, ᐅᖄᖃᑎᖃᓲᖅ ᓱᓇᒐᓚᓐᓂᒃ, ᐊᒻᒪᓗ ᐃᓕᓐᓂᐊᑎᑦᓯᓲᖅ ᐃᓄᓐᓂᒃ ᓂᕿᓯᒐᓱᐊᕐᓂᒥᒃ 
ᓂᐅᕕᕐᓂᐊᕕᒻᒥ. ᑕᒪᓐᓇ ᓲᓱᑦᓴᓲᖅ ᐃᓄᓐᓂᒃ ᐆᑦᑐᕆᐊᒥᒃ ᓂᕿᓂᒃ ᓄᑖᓂᒃ.

ᓄᓇᓕᐅᑉ ᐃᒐᕕᖓ ᐃᓚᐅᑎᑦᓯᓲᖅ ᐃᓚᒌᓕᒫᓂᒃ ᐊᒻᒪᓗ ᐱᕕᑦᓴᐅᓯᐊᖑᒻᒥᔪᖅ ᐃᓄᓐᓄᑦ 
ᐱᓇᓱᒐᖃᖕᖏᑐᓄᑦ. ᐊᒥᓱᐃᑦ ᑲᒃᑲᓛᑦ ᐅᕕᒐᕐᑐᐃᓗ ᐃᒐᕕᓕᐊᓲᑦ ᐅᐱᕐᖔᒥ 
ᐃᓕᓐᓂᐊᒋᐊᕐᑐᓱᑎᒃ. ᐃᓄᑐᙯᑦ ᐃᓚᐅᑎᑕᐅᓲᖑᒻᒥᔪᑦ ᓄᓇᓕᐅᑉ ᐃᒐᕕᖓᑕ 
ᐱᕕᑦᓴᖏᓐᓂᒃ ᓂᕿᑖᕐᑎᑕᐅᓲᖑᒻᒥᓱᑎᓪᓗ ᐊᑭᖃᖕᖏᑐᓂᒃ.

ᐊᒡᒍᐃᓂᖅ ᐱᒻᒪᕆᐅᑦᓯᐊᑐᖅ ᓄᓇᓕᒻᒥ. ᐃᓄᐃᑦ ᐃᒐᓕᕋᒥᒃ ᐊᓯᖏᓐᓄᑦ 
ᙯᖁᔨᓕᑐᐊᕋᒥᓪᓘᓃᑦ ᐃᓄᓐᓂᒃ ᓂᕆᕆᐊᕐᑐᖁᔨᑦᓱᑎᒃ ᓄᐃᑕᑎᑦᓯᓲᑦ ᐃᑉᐱᒍᓱᑦᓯᐊᓂᖏᓐᓂᒃ 
ᐱᒻᒪᕆᐅᑎᑦᓯᖏᓐᓂᓗ ᐊᓯᖏᓐᓄᑦ . ᐊ ᒡᒍᐃᓂᓲᑦ ᐊ ᒡᒍᐃᓂᕈᓐᓇᑕᒥᓂᒃ , 
ᓂᐊᖂᔭᐅᑐᐃᓐᓇᕋᓗᐊᕐᐸᑦ ᑳᕕᐅᑐᐃᓐᓇᕋᓗᐊᕐᐸᓗ. ᐊᒻᒪᓗᒋᐊᓪᓚᖅ, ᐃᓄᐃᑦ ᐊᓕᐊᓱᓲᑦ 
ᓂᕆᖃᑎᖃᓕᑐᐊᕋᒥᒃ ᐊᓯᖏᓐᓂᒃ.

ᓄᓇᓕᒃ ᐱᖕᖑᐊᑎᑦᓯᓲᖅ ᓂᕿᑐᐃᓐᓇᓅᓕᖓᔪᓂᒃ ᐸᐅᕐᖓᓅᓕᖓᔪᓄᓪᓗ. ᑐᑦᑐᐃᑦ 
ᐊᕐᖁᑎᖓ ᖃᓂᑦᑑᒪᑦ ᑰᑦᔪᐊᕌᐱᒻᒧᑦ, ᐆᒪᔪᕐᓂᐊᑏᑦ ᑐᑦᑐᓯᐅᕈᓐᓇᓂᕐᓴᐅᓚᕿᓲᑦ 
ᐊᓯᖏᓐᓂᒃ ᓄᓇᓕᓐᓂᒃ. ᐸᐅᕐᖓᖏᑦ ᐊᖏᔪᖑᐊᖑᓂᕐᓴᐅᒥᔪᑦ.

ᑰᑦᔪᐊᕌᐱᒃ ᓂᕆᕕᓕᒃ ᐊᒥᓲᖕᖏᑑᒐᓗᖓᓂᒃ ᖃᓄᐃᑦᑐᑐᐃᓐᓇᓂᒃ ᓂᕿᓕᓐᓂᒃ. 
ᐊᑐᐃᓐᓇᕈᕐᑎᓯᓲᑦ ᓂᕿᓕᐅᕐᓂᒥᒃ ᐳᐊᓈᓯᕐᕕᒧᑦ ᑎᐸᓕᓐᓂᒃ BBQᒥᒃ ᐊᒻᒪᓗ 
ᓱᒐᑦᓴᖃᕐᑎᓯᑦᓯᐊᓲᑦ ᑲᑎᒋᐊᕐᑎᓯᒐᓱᑦᓱᑎᒃ ᐃᓄᓕᒫᕐᓂᒃ. ᐃᓄᐃᑦ ᓂᕆᕕᓕᐊᓕᑐᐊᕋᒥᒃ 
ᐆᑦᑐᕆᐅᕈᓐᓇᓲᑦ ᓂᕿᓂᒃ ᓄᑖᓂᒃ ᐆᑦᑐᓚᐅᕐᓯᒪᖕᖏᑕᕐᒥᓂᒃ ᐊᓕᐊᓱᕉᑕᕆᓲᖑᒻᒥᔪᑦ.

ᐱᖕᖑᐊᓂᕐᔪᐊᑦ ᓄᓇᓕᒻᒥ ᐅᐸᑦᑕᐅᓯᐊᓲᑦ ᐊᒻᒪᓗ ᐱᒻᒪᕆᐅᑦᓯᐊᑐᑦ ᓄᓇᓖᑦ 
ᑲᑐᑦᔨᖃᑎᒌᓐᓂᖏᓐᓄᑦ ᑎᒥᐅᔪᒃᑯᑦ. ᐃᓄᓐᓂᒃ ᑲᑎᒋᐊᕐᑎᓯᓲᑦ ᐃᓄᑑᑎᑦᑌᓕᑦᓱᒋᑦ. 
ᓄᓇᓖᑦ ᑲᑎᒋᐊᕈᒪᓕᑐᐊᕋᒥᒃ, ᐱᖕᖑᐊᓂᕐᔪᐊᓂᒃ ᐊᑐᐃᓐᓇᕈᕐᑎᓯᓲᑦ.

ᓂᖀᑦ

ᓂᖀᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓕᓐᓂᐊᑏᑦ ᐱᔪᓐᓇᕐᓯᐊᑐᑦ ᐸᕐᓇᓯᒪᐅᑎᒥᒃ 
ᐅᓪᓛᕈᒥᑕᕐᑎᓯᓂᕐᒧᑦ ᐊᒻᒪᓗ ᐸᕐᓇᓯᒪᐅᑎᒋᐊᓪᓚᒥᒃ 
ᓂᕆᒃᑫᑎᑦᓯᒍᓐᓇᑐᒥᒃ ᕿᑎᕋᓕᕇᒥ ᓂᕿᓂᒃ ᓂᕈᒥᑦᑐᓂᒃ 
ᐃᒐᔭᐅᒪᔪᓂᒃ ᐃᒐᔨᒧᑦ ᐃᓕᓴᕐᕕᒥ.

 + ᐃᓄᑐᙯᑦ, ᐊᓈᓇᒋᔭᐅᔪᐃᑦ, ᑲᒃᑲᓛᑦ, ᐅᕕᒐᕐᑐᐃᓗ 
ᐱᔪᓐᓇᓯᐊᕐᑐᑦ ᓄᓇᓕᐅᑉ ᐃᒐᕕᖓᓂᒃ 
ᓱᖃᑦᓯᓂᖃᓕᑐᐊᕐᒪᑦ.

 − ᐊᒥᓱᐃᑦ ᐃᓄᐃᑦ ᐊᑭᓖᒋᐊᖃᓲᑦ ᓂᕿᑐᐃᓐᓇᑖᕈᒪᓕᑐᐊᕐᒪᑕ 
ᑮᑕ ᐆᒪᔪᕐᓯᐅᖃᔭᖕᖏᒪᑕ ᓇᒻᒥᓂᖅ.

 − ᐆᒪᔪᕐᓂᐊᑏᑦ ᐃᓄᐃᓪᓗ ᐱᔪᓐᓇᓲᑦ ᖃᓄᕆᐊᓪᓚᖅ 
ᓂᕿᑐᐃᓐᓇᓂᒃ ᐁᑦᓯᖁᔭᐅᓲᖑᖕᖏᑐᑦ ᓂᕿᑐᐃᓐᓇᓂᒃ 
ᓄᓇᓕᐅᑉ ᖁᐊᖃᐅᑎᐊᓗᖓᓂᒃ.

 − ᐃᓄᐃᑦ ᓂᕿᑐᐃᓐᓇᑐᑦᓯᐊᓲᖑᖕᖏᑐᑦ 
ᖃᓂᒪᕈᐊᕐᑑᓂᕐᓴᐅᓂᕋᐃᓲᑦ ᑳᕈᐊᕐᑑᓂᕐᓴᐅᓂᕋᐃᑦᓱᑎᓪᓗ.

ᐃᓄᐃᑦ 
ᐱᒍᒪᔭᖏᑦ

 • ᐸᕐᓇᓯᒪᐅᑎᒃ ᐊᐅᓚᑎᑕᐅᑦᓯᐊᓂᕐᓴᐅᓗᓂ ᓄᓇᓕᐅᑉ 
ᖁᐊᖃᐅᑎᐊᓗᖓᓄᑦ.

 • ᐱᕈᕐᑐᕕᓃᑦ ᐊᑭᑭᓪᓕᒋᐊᕐᑕᐅᓗᑎᒃ.

 • ᐅᕕᒐᕐᑐᐃᑦ ᐃᒐᕕᕐᑖᑎᑕᐅᓗᑎᒃ.

 • ᖃᔪᓕᐅᕐᕕᑖᕐᑎᑕᐅᓗᑎᒃ.

ᓇᑭᑦ ᐱᔪᑦ
 > ᐊᓯᒪᑦᑕᐅᑉ ᐃᓕᓴᕐᕕᖓᓂᒃ
 > ᐃᓕᓴᕐᕕᒥᒃ ᐅᑭᐅᕐᑕᑐᒨᓕᖓᔪᓂᒃ
 > ᐆᒪᔪᕐᓂᐊᑎᓂᒃ ᐃᑲᔪᕐᓯᕕᒻᒥᒃ
 > ᓄᓇᒥ ᑎᒍᒥᐊᕐᑎᑯᓐᓂᒃ
 > ᓱᖃᑦᓯᓂᕐᓂᒃ ᐊᐅᓚᑦᓯᔨᒥᒃ
 > ᐳᐃᔾᔪᕋᕐᕕᒥᓪᓗ

ᓄᓇᓕᐅᑉ ᓲᖑᓂᖏᑦ
ᐃᓄᓕᒫᑲᓭᑦ ᐊᓕᐊᓱᑦᓯᐊᓲᑦ ᓄᓇᓕᐊᓕᑐᐊᕋᒥᒃ ᐊᒻᒪᓗ ᐊᑑᑎᓕᑐᐊᕋᒥᒃ ᓱᖃᑦᓯᓂᕐᓂᒃ 
ᐊᑑᑎᔪᓂᒃ ᐃᓄᐃᑦ ᐃᓗᕐᕈᓯᖏᓐᓂᒃ, ᐅᑯᐊ ᐆᑦᑑᑎᒋᓗᒋᑦ ᐆᒪᔪᕐᓂᐊᓂᖅ, ᓄᓂᕙᒋᐊᕐᑐᓂᖅ, 
ᐱᓱᒐᔮᕆᐊᕐᑐᓂᖅ, ᓯᓚᒥ ᓂᕆᒋᐊᕐᑐᓂᖅ, ᒪᙯᒋᐊᕐᑐᓂᕐᓗ. ᐊᓕᐊᓱᓲᖑᒻᒥᔪᐃᑦ 
ᐃᓕᓐᓂᐊᑎᑕᐅᒋᐊᒥᒃ ᐃᓄᑐᖃᕐᓄᑦ ᓄᓇᐅᑉ ᒥᑦᓵᓄᑦ.

ᓄᓇ ᑲᑦᔮᓇᑦᓯᐊᒥᔪᖅ ᐃᓄᓐᓄᑦ ᐊᒥᓱᓄᑦ. ᑲᑦᔮᓇᕐᑐᖅ ᓄᓇ ᑕᑯᒥᓇᕐᑐᐊᐱᐅᒻᒪᑦ, 
ᐊᓕᐊᓱᓲᖑᒻᒥᔪᑦ ᐃᓅᓯᕐᒥ, ᒪᒥᓴᓕᑐᐊᕋᒥᒃ. ᑰᑦᔪᐊᕌᐱᒻᒥᐅᑦ ᓄᓇᓕᐊᓲᑦ 
ᐱᕚᓪᓕᒋᐊᕐᑐᒐᓱᑦᓱᑎᒃ.

ᐃᓚᖏᑦ ᑎᒥᐅᔪᐃᑦ ᓄᓇᓕᐊᕐᑎᓯᓲᑦ ᐃᓄᓐᓂᒃ, ᐅᑯᐊ ᐆᑦᑑᑎᒋᓗᒋᑦ ᐅᕕᒃᑫᑦ 
ᓇᔪᕐᓯᕕᖓ, ᐃᓕᓴᕐᕕᒃ, ᐊᒻᒪᓗ ᐃᓕᓴᕐᕕᒃ ᐅᑭᐅᕐᑕᑐᒨᓕᖓᔪᓂᒃ. ᓱᖃᑦᓯᓕᕆᔩᑦ 
ᐊᑐᐃᓐᓇᕈᕐᑎᓯᓲᖑᒻᒥᔪᑦ ᓱᖃᑦᓯᓂᕐᓂᒃ ᐊᒥᓱᓂᒃ ᓯᓚᒥ ᐊᒻᒪᓗ ᐱᒋᐅᕐᓴᐅᑎᓂᒃ ᓄᓇᒥ, 
ᐅᑯᐊ ᐆ ᑦ ᑑᑎᒋᓗᒋ ᑦ ᔅ ᑮ ᒍ ᓐᓇᑎᑕᐅᓲ ᑦ ᐊᓄᕆᒧ ᑦ ᐃᓂ ᕐ ᕋᑎᑕᐅᓗᑎᒃ , 
ᖃᔭᕐᑐᖑᐊᑎᑕᐅᓲᖑᒻᒥᔪᑦ, ᖃᔭᕆᐊᕐᑐᑎᑕᐅᓲᖑᒻᒥᔪᑦ. ᐃᓄᐃᑦ ᐱᔪᓐᓇᓯᐊᕐᑐᑦ 
ᐃᓕᓐᓂᐊᒐᑦᓴᓂᒃ ᐊᒻᒪᓗ ᐊᑑᑎᒋᐊᒥᒃ ᐃᙯᓕᓴᕐᓂᓂᒃ.

ᐃᓕᓴᕐᕕᒃ ᐅᑭᐅᕐᑕᑐᒨᓕᔪᓂᒃ ᐁᑦᑐᐃᓲᖅ ᐱᐅᒃᑯᑎᓂᒃ ᐱᒍᑦᔨᒍᑎᓂᓪᓗ 
ᓄᓇᓕᐊᕐᑎᓯᒍᓐᓇᑐᓂᒃ. ᐱᓇᓱᒐᑦᓴᑖᕐᑎᓯᓲᖑᑦᓱᓂᓪᓗ ᓄᓇᓕᓐᓂᒃ ᖃᐅᔨᒪᑦᓯᐊᑐᓂᒃ 
ᕿᓂᕐᑏᑦ ᕿᓂᕆᐊᕐᑐᓕᕈᑎᒃ ᓄᓇᒧᑦ. ᑕᒪᓐᓇ ᓴᐳᒻᒥᓂᖃᑦᓯᐊᑎᑦᓯᓲᖅ ᓱᖃᑦᓯᓂᖃᓕᑐᐊᕐᒪᑦ 
ᓯᓚᒥ ᕿᓂᕐᑎᓂᓪᓗ ᓄᓇᓕᐊᓕᑐᐊᕋᒥᓪᓗ ᕿᓂᕆᐊᕐᑐᓱᑎᒃ ᐊᒻᒪᓗ ᒪᓕᑦᑎᓂᒃ 
ᐱᔪᓐᓇᑎᑦᓯᓲᖅ ᐊᒡᒍᐃᓂᕆᐊᒥᒃ ᖃᐅᔨᒪᔭᕐᒥᓂᒃ ᓄᓇᐅᑉ ᒥᑦᓵᓄᑦ.

ᑰᑦᔪᐊᕌᐱᒻᒥᐅᑦ ᓄᓇᑦᓯᐊᖁᑎᖃᓲᑦ ᓄᓇᒥᓂᒃ ᐊᒻᒪᓗ ᓴᐳᒻᒥᓯᐊᕋᓱᓲᖓ. ᓄᓇᓕᒃ 
ᐃᓚᖏᑦ ᓴᓗᒻᒪᓭᓲᑦ ᐅᐱᕐᖔᒥ ᑕᒪᓐᓇ ᓱᒐᑦᓴᓯᐊᖅ ᐊᓕᐊᒋᔭᐅᓲᖑᑦᓱᓂ ᐃᓄᓐᓄᑦ. 
ᐱᓇᓱᖃᑎᖃᑦᓯᐊᓲᖑᒻᒥᔪᑦ ᐃᓕᓴᕐᕕᒥ ᐅᑭᐅᕐᑕᑐᒨᓕᖓᔪᓂᒃ ᐃᑉᐱᒍᓱᑦᓯᐊᕋᓱᑦᓱᑎᒃ 
ᐃᓕᓴᕋᓱᑦᓱᑎᓪᓗ ᓯᓚᐅᑉ ᐊᓯᑦᔨᓂᖓᓂᒃ. ᖃᐅᔨᒪᔭᖏᑦ ᑕᑯᓐᓈᑕᕕᓂᖏᓪᓗ 
ᐃᓕᓐᓂᐊᑎᑦᓯᓲᑦ ᓱᒋᐊᖃᓛᕐᒪᖔᑕ ᓯᕗᓂᕐᒥ.

ᐃᓕᓐᓂᐊᑏᑦ ᐳᒃᑭᓂᕐᓴᒦᑦᑐᑦ ᐱᓇᓱᐊᕈᓯᑕᒫᑦ ᐃᓕᓐᓂᐊᑎᑕᐅᓲᑦ ᐳᐃᔾᔪᕋᕐᓂᒥᒃ 
ᓲᓱᒋᔭᐅᑦᓯᐊᕋᓱᐊᕐᓱᑎᒃ ᖃᓄᐃᖕᖏᑐᑦᓯᐊᖁᑦᓱᒋᑦ ᐃᓅᓯᕐᒥᒃ ᐊᒻᒪᓗ ᐃᑉᐱᒍᓱᑦᓯᐊᕋᓱᑦᓱᑎᒃ 
ᖃᐅᔨᒪᑦᓯᐊᒪᖔᑕ ᐳᐃᔾᔪᕋᕆᐊᒥᒃ.

ᓄᓇᒥ ᑎᒍᒥᐊᕐᑎᑯᑦ ᓴᐳᒻᒥᓯᐊᓲᑦ ᐃᓄᐃᑦ ᐱᖁᔭᕐᒥᓂᒃ, ᐃᓄᐃᑦ ᐱᖁᔭᖏᓐᓂᒃ 
ᐊᑐᑦᓯᐊᒍᓐᓇᓲᑦ ᑲᑎᑯᕆ1 ᓄᓇᒥ, ᐊᒻᒪᓗ ᐃᑉᐱᒍᓱᓲᖑᒻᒥᔪᑦ ᓄᓇ ᐊᑑᕐᑕᐅᓗᐊᓕᕐᒪᖔᑦ 
ᖃᓪᓗᓈᓄᑦ.

ᓄᓇ



ᑰᑦᔪᐊᕌᐱᒃ – ᓄᓇᓕᐅᑉ ᖃᓄᐃᓕᖓᓂᖓ

14

ᓄᓇ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓄᐃᑦ ᓱᒐᑦᓴᓖᑦ ᐊᒥᓱᓂᒃ ᐊᑐᐃᓐᓇᐅᓯᐊᕐᑐᓂᒃ, 
ᐅᕕᒐᕐᑐᐃᓗᐊᖕᖑᐊᑦ, ᐊᒻᒪᓗ ᐱᐅᒃᑯᑏᑦ 
ᐊᑐᕐᑕᐅᒍᓐᓇᓲᖑᒻᒥᔪᑦ.

 + ᐅᕕᒐᕐᑐᐃᑦ ᐱᔪᓐᓇᑐᑦ ᐃᓕᓐᓂᐊᒐᑦᓴᓂᒃ 
ᐳᐃᔾᔪᕋᕐᓂᒨᓕᖓᔪᓂᒃ, ᑕᒪᓐᓇ ᐊᓐᓇᐅᒪᑎᑦᓯᒍᓐᓇᓯᐊᕐᑐᖅ 

ᐃᓅᓯᕐᓂᒃ.

 − ᐃᓄᑐᙯᑦ ᓱᒐᑦᓴᖃᑦᓯᐊᖏᑦᑐᑦ ᐅᐱᕐᖔᒥ.

 − ᐃᓄᐃᑦ ᐃᓂᕐᕋᐅᑎᒍᑎᑦᓴᖃᖕᖏᑐᐃᑦ 
ᐆᒪᔪᕐᓯᐅᖃᔭᓲᖑᖕᖏᑐᑦ ᐅᕝᕙᓘᓐᓃᑦ 
ᐊᑑᑎᕐᖃᔭᓲᖑᖕᖏᑐᑦ ᓱᖃᑦᓯᓂᕐᓂᒃ ᓄᓇᒥ.

 − ᐊᒥᓱᐃᑦ ᐊᓈᓇᒋᔭᐅᔪᐃᑦ ᐃᓄᑑᑦᔨᓱᑎᒃ ᐱᕈᕐᓭᓲᑦ 
ᕿᑐᕐᖓᒥᓂᒃ ᐊᑦᓱᕈᕐᓇᑐᒃᑰᓲᑦ ᒪᓕᑦᑎᓯᒐᓱᒋᐊᒥᒃ 
ᕿᑐᕐᖓᒥᓂᒃ ᓄᓇᒧᑦ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᐱᔪᓐᓇᐅᑎᓂᒃ ᓄᓇᓕᐊᕐᑎᓯᒍᓐᓇᑐᓂᒃ 
ᐃᓄᓐᓂᒃ ᐃᓄᑐᖃᕐᓂᓗ ᐅᓂᒃᑳᒋᐊᕐᑐᓗᑎᒃ.

 • ᓄᓇᓕᒃ ᓱᓇᓱᐊᕈᑎᓂᒃ ᓄᐃᑦᓯᒋᐊᓪᓚᓗᓂ 
ᓄᓇᓕᐊᕐᑎᓯᒍᓐᓇᕋᔭᕐᑐᓂᒃ ᐃᓄᓐᓂᒃ, 
ᐃᖏᕐᕋᐅᑎᖃᖕᖏᑐᓄᓗᐊᖕᖑᐊᖅ.

 • ᖃᓪᓗᓈᑦ ᐃᑉᐱᒍᓱᑦᓯᐊᓂᕐᓴᐅᖃᑦᑕᓗᑎᒃ, 
ᓲᓱᑦᓴᓂᕐᓴᐅᖃᑦᑕᓗᑎᓪᓗ ᐆᒪᔪᕐᓂᐊᓂᐅᑉ 
ᐃᖃᓗᓐᓂᐊᓂᐅᓪᓗ ᒪᓕᒐᖏᓐᓂᒃ.

 • ᑐᓴᕐᑎᓯᒍᑎᑖᕐᓂᓴᐅᓗᑎᒃ ᓄᓇᓕᐅᑉ ᓱᖃᑦᓯᓂᖏᓐᓄᑦ, ᐅᓇ 
ᐆᑦᑑᑎᒋᓗᒍ ᖃᔭᕆᐊᕐᑐᕆᐊᕐᑐᓂᖅ ᒪᙯᕝᕕᒧᑦ ᐅᐱᕐᖔᒥ.

ᓄᓇᓕᐅᑉ ᓲᖑᓂᖏᑦ
ᐃᓄᐃᑦ ᐅᑉᐱᒍᓱᑦᓯᐊᑐᑦ ᓯᕗᓕᕐᑎᓂᒃ ᐅᖃᒍᓐᓇᓯᐊᕐᑐᓂᒃ ᐃᓱᒪᓪᓚᕆᑦᑕᒥᓂᒃ 
ᓂᐱᖃᑦᓯᐊᑐᓂᓪᓗ ᖃᓄᕐᑑᒍᓐᓇᓯᐊᕐᑐᓂᓪᓗ. ᓇᑯᕐᓴᓲᑦ ᓯᕗᓕᕐᑎᓂᒃ ᑐᑭᓯᒪᑦᓯᐊᓲᓂᒃ 
ᓄᓇᓕᓐᓂᒃ ᐊᒻᒪᓗ ᑐᓴᕐᑎᓯᑦᓯᐊᓲᓂᒃ ᐃᓄᓐᓄᑦ ᓱᔪᖃᓕᑐᐊᕐᒪᑦ.

ᓄᓇᒥ ᑎᒍᒥᐊᕐᑎᑯᑦ ᐱᓇᓱᐊᑦᓯᐊᓲᑦ ᐊᒻᒪᓗ ᐊᒥᓱᓂᒃ ᐸᕐᓇᓯᒪᐅᑎᖃᓲᑦ. ᐃᑉᐱᒍᓱᑦᓯᐊᕋᓱᓲᑦ 
ᐃᓄᐃᑦ ᐱᖁᔭᖏᑦ ᓲᓱᒋᔭᐅᑦᓯᐊᖏᓐᓇᓕᒫᕐᒪᖔᑕ ᐊᒻᒪᓗ ᐃᑉᐱᒍᓱᑦᓯᐊᖁᔨᓲᑦ ᐃᓄᓐᓂᒃ 
ᑲᒪᒋᐊᓕᒥᓂᒃ ᑲᒪᑦᓯᐊᖏᓐᓇᓕᒫᖁᑦᓱᒋᑦ.

ᐃᓄᒻᒪᕇᑦ ᐃᓕᓴᕐᕕᔪᐊᖓ ᐊᒥᓱᓂᒃ ᖃᓄᐃᑦᑐᑐᐃᓐᓇᓂᒃ ᐱᒋᐅᕐᓴᐅᑎᓕᒃ, 
ᐃᓕᓐᓂᐊᑎᑕᐅᒌᕐᓯᒪᔪᓂᒃ ᐃᓕᓐᓂᐊᑎᑦᓯᒋᐊᓪᓚᓲᖅ ᐊᐅᓪᓚᔨᑦᓯᐊᖁᔨᑦᓱᑎᒃ, 
ᐃᓕᓐᓂᐊᑎᑦᓯᓲᖑᒻᒥᔪᖅ ᐃᓅᓱᑦᑐᐃᑦ ᐃᓕᑦᓯᒋᐊᓕᖏᓐᓂᒃ ᐊᓪᓚᕕᑦᓴᑖᕐᑎᓯᓲᖑᒻᒥᓱᓂ 
ᐃᓕᓐᓂᐊᑎᓄᑦ ᐱᔭᕇᑦᓯᐊᑐᕕᓂᐅᕈᑎᒃ ᐃᓕᓐᓂᐊᑕᕕᓂᕐᒥᓂᒃ, ᐊᒻᒪᓗ ᐅᖃᐅᑉ 
ᑐᖓᓕᐊᒥᒃ ᐃᓕᓐᓂᐊᑎᑦᓯᒍᓐᓇᓲᖑᒻᒥᔪᖅ. ᐃᓕᓴᕐᕕᔪᐊᖅ ᐊᓕᐊᒋᔭᐅᑦᓯᐊᓲᖅ ᐊᒻᒪᓗ 
ᐱᓇᓱᑦᑎᖏᑦ ᐊᓯᑦᔨᑲᑦᑕᓲᖑᖕᖏᑐᑦ. ᓄᓇᓖᑦ ᐅᑉᐱᒍᓱᑦᓯᐊᓲᑦ ᐃᓕᓴᕐᕕᔪᐊᒥᒃ, ᐊᒻᒪᓗ 
ᐊᒥᓱᐃᑦ ᐃᓕᓐᓂᐊᑏᑦ ᐱᔭᕇᑦᓯᐊᓲᑦ ᐃᓕᓐᓂᐊᕆᐊᓕᒥᓂᒃ. ᐃᓄᐃᑦ ᐱᒋᐅᕐᓴᕈᒪᓕᐅᒥᓲᑦ 
ᐱᓇᓱᒐᕐᑖᑎᑦᓯᒍᓐᓇᓯᐊᕐᑐᓂᒃ ᐱᓇᓱᒐᑦᓯᐊᓂᒃ ᑮᓇᐅᑦᔭᓴᑦᓯᐊᕈᓐᓇᑐᓂᒃ.

ᓄᓇᓕᐅᑉ ᐱᓇᓱᒐᕐᓂᒃ ᑐᒃᑲᑕᕐᕕᖓ ᐱᕕᑦᓴᐅᓯᐊᖅ ᐃᓄᑐᖃᕐᓄᑦ. ᐃᑲᔪᓲᖅ ᐃᓄᑐᙯᑦ 
ᑮᓇᐅᔭᕐᑖᕈᓐᓇᑕᕐᒥᓂᒃ ᑕᕐᕿᑕᒫᑦ ᐃᑦᑑᒍᑎᑖᕐᑎᓱᒋᑦ ᐊᒻᒪᓗ ᐃᑲᔪᓲᖑᒻᒥᔪᖅ 
ᑮᓇᐅᔭᕐᓅᓕᖓᔪᓂᒃ, ᑮᑕ ᐊᒥᓱᐃᑦ ᐃᓄᑐᙯᑦ ᖃᐅᔨᒪᑦᓯᐊᓲᖑᖕᖏᒻᒪᑕ ᑮᓇᐅᔭᓕᕆᒋᐊᒥᒃ. 
ᐃᑉᐱᒍᓱᑦᓯᐊᓲᖑᒻᒥᔪᖅ ᐊᓈᓇᒋᔭᐅᔪᐃᑦ ᐱᑖᕐᑎᑕᐅᑦᓯᐊᓂᕐᒪᖔᑕ ᑲᕙᒪᒃᑯᓄᑦ 
ᐊᓪᓚᕕᑦᓴᒥᒃ ᐃᓕᑕᕐᓇᒍᑎᒥᒃ ᕿᑐᕐᖔᐱᖓᑕ ᐃᓅᓕᕐᓂᖓᓄᑦ.

ᐊᒍᐊᔅ ᐄᑦᓰᔅ ᓇᔪᕐᓯᕕᒃ ᐊᑐᐃᓐᓇᕈᕐᑎᓯᑦᓯᐊᕋᓱᓲᖅ ᐱᒍᓐᓇᑕᓕᒫᕐᒥᓂᒃ ᑲᒃᑲᓛᓂᒃ 
ᐃᓕᓐᓂᐊᓚᐅᕐᑎᓇᒋᑦ. ᓇᔪᕐᓯᕕᒃ ᐊᓪᓚᓄᑦ ᐱᒋᔭᐅᒐᓗᐊᕐᐸᑦ, ᐃᓄᑐᐃᓐᓇᒥᒃ 
ᐱᓇᓱᑦᑎᖃᕋᓗᐊᕐᑐᖅ ᐃᓕᓐᓂᐊᑎᑦᓯᒍᓐᓇᑐᒥᒃ ᐃᖕᖏᒍᑎᓂᒃ ᐃᓄᑦᑎᑐᑦ ᐃᓄᑦᑎᑐᓪᓗ.

ᐃᓕᓴᕐᕕᒃ ᐊᒥᓱᓂᒃ ᓱᖃᑦᓯᓂᓕᒃ ᐃᓕᓐᓂᐊᓇᓕᑐᐊᕐᒪᑦ ᐅᐱᕐᖔᒥᒐᓴᖅ. ᒪᙯᕝᕕᒃ 
ᐊᑐᐊᕐᓯᓂᕐᒨᓕᖓᔪᖅ, ᐅᐱᕐᖔᒥ, ᓇᑯᕆᔭᐅᑦᓯᐊᓲᖅ ᑲᒃᑲᓛᓄᑦ ᐅᕕᒐᕐᑐᓄᓪᓗ.

ᐊᖓᔪᕐᖄᕆᔭᐅᔪᐃᑦ ᐃᑉᐱᒍᓱᑦᓯᐊᓲᑦ ᕿᑐᕐᖓᖏᑦᑕ ᐃᓕᓐᓂᐊᑕᕐᒥᓂᒃ ᐊᒻᒪᓗ ᒪᓕᒐᕐᓂᒃ 
ᐱᒻᒪᕆᐅᑎᑦᓯᓲᑦ, ᑲᒃᑲᓛᓗ ᐅᕕᒐᕐᑐᐃᓗ ᐱᑦᓯᐊᕈᓇᐅᓚᕿᓲᑦ ᐃᓕᓴᕐᕕᒥ ᐊᒻᒪᓗ 
ᐃᓕᓐᓂᐊᕈᒣᓐᓄᓕᒫᓲᑦ.

ᑯᐊᐸᐅᒃᑯᑦ ᓲᓱᑦᓴᓯᐊᓲᑦ ᐃᓅᓯᕐᒥ ᐃᓗᕐᖁᓯᖃᑦᓯᐊᓂᕐᒥᒃ ᐊᒻᒪᓗ ᐃᓕᓐᓂᐊᓂᕐᒥᒃ 
ᐱᒻᒪᕆᐅᑎᑦᓯᐊᑎᑦᓯᓲᑦ. ᐅᕕᒐᕐᑐᐃᑦ ᐊᑐᐃᓐᓇᕈᕐᑎᓯᒍᓐᓇᓲᑦ ᓱᓇᒐᓚᓐᓂᒃ 
ᐃᓕᓐᓂᐊᑎᑦᓯᒋᐊᕐᑐᓗᑎᒃ ᖃᓄᐃᖕᖏᓯᐊᕐᓂᒨᓕᖓᔪᓂᒃ, ᐊᒻᒪᓗ ᐃᓕᓐᓂᐊᑏᑦ 
ᐅᖄᖃᑎᖃᕈᓐᓇᓲᑦ ᕿᓂᕐᑎᓂᒃ ᐆᑦᑐᒐᕐᑎᓯᓗᑎᒃ ᓱᓇᒐᓚᓐᓂᒃ.

ᓇᑭᑦ ᐱᔪᑦ
 > ᐃᓄᒻᒪᕇᑦ ᐃᓕᓴᕐᕕᖓᓂᒃ
 > ᒥᕝᕕᐅᑉ ᓂᕆᕕᖓᓂᒃ
 > ᐊᓯᒪᑦᑕᐅᑉ ᐃᓕᓴᕐᕕᖓᓂᒃ
 > ᐊᒍᐊᔅ ᐄᑦᓯᔅ ᓇᔪᕐᓯᕕᖓᓂᒃ
 > ᐃᓕᓴᕐᕕᒥᒃ ᐅᑭᐅᕐᑐᒨᓕᖓᔪᓂᒃ
 > ᑯᐊᐸᒃᑯᓂᒃ
 > ᐃᓕᕐᖁᓯᓕᕆᕕᒻᒥᒃ
 > ᐃᑯᐊᓪᓚᑐᕐᓂᐊᑎᒃ
 > ᐅᐃᒪᓇᕐᑐᓕᕆᔨᓂᒃ
 > ᑐᓴᐅᑎᒥᒃ
 > ᐅᕕᒐᕐᑐᐃᑦ ᓇᔪᕐᓯᕕᖓᓂᒃ
 > ᐃᕐᖃᑐᐃᔨᓕᕆᓂᕐᒧᑦ 
ᑲᑎᒪᔨᐊᐱᖏᓐᓂᒃ

 > ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ 
ᐊᓪᓚᕕᒻᒪᕆᖓᓂᒃ

 > ᓄᓇᒥ ᑎᒍᒥᐊᕐᑎᑯᓐᓂᒃ
 > ᓄᓇᓕᒻᒥ ᐱᓇᓱᒐᕐᓂᒃ 
ᑐᒃᑲᑕᕐᕕᒥᒃ

 > ᒥᓂᐅᑉ ᓂᕆᐅᕝᕕᖓ 
ᐃᑲᔪᕐᑕᐅᕕᖓᓂᒃ

 > ᓄᓇᓕᐅᑉ ᑲᕙᒫᐱᖓᓂᒃ
 > ᐳᓖᓯᒃᑯᓂᒃ
 > ᓱᖃᑦᓯᓂᕐᓂᒃ ᐊᐅᓚᑦᓯᔨᒥᒃ
 > ᐃᓄᓕᕆᔨᒃᑯᓂᓪᓗ

ᖃᐅᔨᒪᓂᖅ

ᖃᐅᔨᒪᓂᖅ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓄᒻᒪᕇᑦ ᐱᔪᓐᓇᓯᐊᕐᑐᑦ ᐅᑎᕆᐊᒥᒃ ᐃᓕᓴᕐᕕᒧᑦ 
ᐊᒻᒪᓗ ᐱᒋᐅᕐᓴᕈᓐᓇᓲᖑᒻᒥᔪᑦ ᐱᒋᐅᕐᓴᐅᑎᖃᓕᑐᐊᕐᒪᑦ 
ᓄᓇᓕᒻᒥ.

 + ᐅᕕᒐᕐᑐᐃᑦ ᐱᔪᓐᓇᓯᐊᕐᑐᑦ ᐊᒥᓱᓂᒃ ᐸᕐᓇᓯᒪᐅᑎᓂᒃ 
ᐃᓕᓐᓂᐊᒐᑦᓴᓅᓕᖓᔪᓂᒃ ᐃᓕᓴᕐᕕᒥ.

 − ᐅᖁᒣᑦᑑᕈᓐᓇᖁᖅ ᓄᓇᓕᒃ ᐊᑦᔨᒌᖕᖏᑐᓂᒃ 
ᐃᓕᕐᖁᓯᖃᑐᐊᕐᒪᑦ ᑐᑭᓯᐊᖃᑎᒌᓂᕐᒧᑦ ᐊᐅᓚᑦᓯᓂᕐᒥᒃ 
ᓄᓇᓕᐅᑉ ᐊᐅᓚᒍᑎᑦᓴᖏᓐᓂᒃ. ᓇᓗᓇᖕᖏᑐᑦᓯᐊᖑᓲᖅ 
ᐱᔪᓐᓇᕆᐊᒥᒃ ᐱᒍᑦᔨᒍᑎᓂᒃ ᓄᓇᖃᑐᐊᕈᕕᑦ 
ᐱᒍᑦᔨᒍᑎᓕᑦᓯᐊᑐᒥᒃ.

 − ᐃᓄᐃᑦ ᐊᓪᓚᖁᑎᖃᖕᖏᑐᐊᕈᑎᒃ ᑲᕙᒪᒃᑯᑦ 
ᐊᐅᓚᑦᓯᒍᑎᖏᓐᓄᑦ ᐱᔪᓐᓇᓲᖑᖕᖏᑐᑦ ᐱᒍᑦᔨᒍᑎᓂᒃ 
ᐃᓚᖏᓐᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᐃᓕᓐᓂᐊᑎᑦᓯᔨᑖᕈᒪᔪᐃᑦ ᐊᒥᓲᓂᕐᓴᓂᒃ, ᐃᓕᓴᕐᕕᒃ 
ᐱᓇᓱᑦᑎᑖᕐᑎᑕᐅᕆᐊᓪᓚᓗᓂ, ᐊᒻᒪᓗ ᐃᓕᓐᓂᐊᓂᕐᒧᑦ 
ᐃᓕᓐᓂᐊᑎᑦᓯᔨᑖᕐᑎᑕᐅᓗᑎᒃ ᐱᒍᓐᓇᓯᐊᕐᑐᓂᒃ.

 • ᐱᔪᓐᓇᐅᑎᑖᕐᑎᑕᐅᓗᑎᒃ ᐊᒥᓲᓂᕐᓴᓂᒃ ᐃᓕᓴᕐᕕᒥ 
ᐅᑭᐅᕐᑐᒨᓕᖓᔪᓂᒃ ᐊᑑᑎᓂᕐᓴᐅᓗᑎᒃ ᓄᓇᓕᓐᓂᒃ ᐊᒻᒪᓗ 
ᐅᖄᖃᑎᖃᓂᕐᓴᐅᓗᑎᒃ ᓄᓇᓕᓐᓂᒃ.

 • ᐃᓕᓴᕐᕕᒃ ᐃᓕᓐᓂᐊᒐᑦᓴᑖᕐᑎᑕᐅᓗᓂ ᐊᒥᓲᓂᕐᓴᓂᒃ 
ᐃᓄᐃᑦ ᐱᖁᔭᖏᑦᑕ ᒥᑦᓵᓄᑦ.

 • ᑕᑯᓯᒪᓂᖅ ᖃᓄᒋᐊᓪᓚᖅ 
ᐅᖄᖃᑎᒌᑦᓯᐊᓂᕐᓴᐅᒍᓐᓇᕋᔭᕐᒪᖔᑏᒃ ᑕᒪᒋᒃ ᓄᓇᓖᒃ 
ᐊᒻᒪᓗ ᕿᒥᕐᕈᒋᐊᓪᓚᓗᑎᒃ ᒪᓕᒐᕐᓂᒃ ᐊᑦᔨᒌᖕᖏᑐᓂᒃ.

 • ᓯᕗᓕᕐᑎᑖᕈᒪᔪᐃᑦ ᐊᒥᓲᓂᕐᓴᓂᒃ.

 • ᐊᖓᔪᕐᖄᕆᔭᐅᔪᐃᑦ ᐃᑉᐱᒍᓱᑦᓯᐊᖏᓐᓇᓕᒫᕋᓱᓪᓗᑎᒃ 
ᕿᑐᕐᖓᖏᓐᓂᒃ ᐃᓕᓐᓂᐊᕆᐊᕐᑐᓯᐊᖏᓐᓇᓕᒫᖃᑦᑕᖁᓗᒋᑦ.

ᓄᓇᓕᐅᑉ ᓲᖑᓂᖏᑦ
ᐊᒥᓱᓂᒃ ᐱᔪᓐᓇᐅᑎᓕᒃ ᐱᓇᓱᒐᕐᑖᓂᕐᒧᑦ ᓄᓇᓕᒻᒥ ᐊᒻᒪᓗ ᐱᒋᐅᕐᓴᐅᑎᓕᒫᑲᓭᑦ 
ᐊᑑᑎᔭᐅᒍᓐᓇᑐᑦ ᓄᓇᓕᒻᒥ. ᓄᓇᓕᐅᑉ ᐱᓇᓱᒐᕐᓂᒃ ᑐᒃᑲᑕᕐᕕᖓ ᐱᕕᑦᓴᓯᐊᖅ ᐃᓄᓐᓄᑦ 
ᐱᓇᓱᒐᕐᑖᕈᒪᔪᓄᑦ. ᐃᑲᔪᕈᓐᓇᓲᖅ ᐃᓄᓐᓂᒃ ᐃᓕᓐᓂᐊᑎᑦᓱᒋᑦ ᖃᓄᖅ ᑕᑕᕐᓭᒋᐊᖃᕐᒪᖔᑕ 
ᑕᑕᕐᓭᒍᑎᓂᒃ, ᐊᑐᐃᓐᓇᕈᕐᑎᓯᒋᐊᒥᓪᓗ ᐊᓪᓚᕕᑦᓴᒥᒃ ᐱᓇᓱᒐᕐᑖᕋᓱᓐᓂᒧᑦ, ᐊᒻᒪᓗ 
ᕿᓂᕆᐊᒥᒃ ᐱᓇᓱᒐᕐᓂᒃ ᐊᑐᐃᓐᓇᐅᔪᓂᒃ.

ᓄᓇᒥ ᑎᒍᒥᐊᕐᑎᑯᑦ ᑌᒪᖕᖓ ᐃᑉᐱᒍᓱᑦᓯᐊᖏᓐᓇᓕᒫᕋᓱᓲᖅ ᑎᒥᐅᔪᐃᑦ ᓴᓇᔨᓅᓕᖓᔪᐃᑦ 
ᐱᓇᓱᒐᕐᑖᑎᑦᓯᓯᐊᖏᓐᓇᓕᒫᓲᖑᒻᒪᖔᑕ ᐃᓄᑐᐃᓐᓇᓂᒃ.

ᑯᐊᐸᑯᑦ ᓲᓱᑦᓴᕋᓱᐊᓲᑦ ᓱᓇᓱᐊᕐᓂᓂᒃ ᐅᓇᒻᒥᓇᕐᑐᓂᒃ. ᐅᕕᒐᕐᑐᐃᑦ ᓄᐊᑦᓯᒍᓐᓇᑐᑦ 
ᑮᓇᐅᔭᕐᓂᒃ ᑯᐊᐸᒥ, ᐊᒻᒪᓗ ᐱᓇᓱᑦᑎᓕᒫᑦᓯᐊᑦ ᐃᓕᓐᓂᐊᕈᓐᓇᑐᑦ ᖃᓄᖅ 
ᐊᐱᕐᓲᑎᓕᐅᕈᓐᓇᒪᖔᑕ ᐁᑦᑐᐃᓂᕐᒨᓕᖓᔪᓂᒃ.

ᐊᓐᑭᓕᑳᓐ ᑐᑦᓯᐊᕕᒃ ᐱᕕᑦᓴᓯᐊᖅ ᐃᓄᓐᓄᑦ ᑮᓇᐅᑦᔭᓴᑦᓯᐊᓲᖑᖕᖏᑦᑐᓄᑦ. 
ᐊᓐᓄᕌᕐᑖᑎᑦᓯᓲᖅ ᐊᑭᖃᖕᖏᑐᓂᒃ ᓱᓇᒐᓚᒋᐊᓪᓚᓂᓪᓗ ᑭᖕᖒᒪᒋᔭᐅᓲᓂᒃ ᐃᓄᓐᓄᑦ.

ᓱᓇᒐᓓᑦ ᐊᑭᑐᔫᓲᑦ ᐊᑭᑐᔫᕋᓗᐊᕐᐸᑕ, ᐃᓄᐃᑦ ᖃᓄᑐᐃᓐᓇᖅ ᐱᔪᓐᓇᑐᑦ ᓵᓚᖃᕆᐊᒥᒃ 
ᑕᓚᕖᓴᒥᒃ, ᖄᓐᑕᒥᒃ, ᐅᕝᕙᓘᓐᓃᑦ ᐁᐹᑦᒥᒃ ᐱᖕᖑᐊᓕᑐᐊᕋᒥᒃ.

ᓄᓇᓕᒃ ᖃᓄᐃᑦᑐᑐᐃᓐᓇᓂᒃ ᓂᐅᕕᕐᓂᐊᕕᓕᒃ ᐱᑕᖃᑦᓯᐊᑎᑦᓯᒐᓱᑦᓱᑎᒃ ᓱᓇᒐᓐᓂᒃ 
ᑭᖕᖒᒪᒋᔭᐅᓲᓂᒃ ᐃᓄᓐᓄᑦ. ᐃᓚᖏᑦ ᐅᒃᑯᐃᖔᕐᑎᓯᓲᑦ ᐊᑯᓃᓂᕐᓴᖅ ᐃᓄᓐᓂᒃ 
ᓂᐅᕕᕈᓐᓇᓯᐊᖁᔨᑦᓱᑎᒃ ᓱᓇᒐᓚᓐᓂᒃ ᐅᐃᒪᓇᕐᑐᒨᓕᖓᔪᓂᒃ ᑭᖕᖒᒪᒋᔭᐅᒍᓇᕐᓂᒃ 
ᐅᓐᓄᓴᒃᑯᑦ, ᐅᓇ ᐆᑦᑑᑎᒋᓗᒍ ᑲᒃᑲᓛᕌᐲᑦ ᐃᒻᒧᑯᓗᑦᓴᔭᖏᑦ.

ᑎᒥᐅᔪᐃᑦ ᐱᓇᓱᑦᑎᓯᐊᖃᑐᐊᕐᒪᑦ ᐅᑉᐱᒋᔭᐅᒍᓐᓇᓯᐊᕐᑐᓂᒃ, ᐊᓂᕉᑎᕆᑦᓯᐊᕈᓐᓇᓚᕿᓲᑦ.

ᓇᑭᑦ ᐱᔪᑦ
 > ᒥᕝᕕᐅᑉ ᓂᕆᕕᖓᓂᒃ
 > ᐊᓯᒪᑦᑕᐅᑉ ᐃᓕᓴᕐᕕᖓᓂᒃ
 > ᐊᒍᐊᔅ ᐄᑦᓯᔅ ᓇᔪᕐᓯᕕᖓᓂᒃ
 > ᑮᓇᐅᔭᓕᕆᔨᐅᑉ 
ᐱᒍᑦᔨᒍᑎᖏᓐᓂᒃ

 > ᐃᓕᓴᕐᕕᒥᒃ ᐅᑭᐅᕐᑕᑐᒨᓕᖓᔪᓂᒃ
 > ᑐᑦᓯᐊᕕᒻᒥᒃ
 > ᑯᐊᐸᐅᑉ ᓯᓂᑦᑕᕕᖓᓂᒃ
 > ᓄᓇᓕᐅᑉ ᖁᐊᖃᐅᑎᐊᓗᖓᓂᒃ
 > ᓴᓇᕕᒻᒥᒃ
 > ᐅᕐᓱᐊᓗᓐᓂᐊᕕᒻᒥᒃ
 > ᐅᕕᒐᕐᑐᐃᑦ ᓇᔪᕐᓯᕕᖓᓂᒃ
 > ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ 
ᐊᓪᓚᕕᒻᒪᕆᖓᓂᒃ

 > ᓄᓇᒥ ᑎᒍᒥᐊᕐᑎᑯᓐᓂᒃ
 > ᓄᓇᓕᒻᒥ ᐱᓇᓱᒐᕐᓂᒃ 
ᑐᒃᑲᑕᕐᕕᖓᓂᒃ

 > ᓄᐊᑕᓐᑯᓂᒃ
 > ᓄᓇᐅᑉ ᐱᐅᒃᑯᑎᖏᓐᓂᒃ 
Nunagear

 > ᕿᓚᓗᒐᐅᑉ ᓯᓂᑦᑕᕕᖓᓂᒃ
 > ᐃᓄᐃᑦ ᑲᑐᑦᔨᖃᑎᒌᓐᓂᖏᓐᓂᓗ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒐᕐᑐᐃᑦ ᐱᔪᓐᓇᑐᑦ ᐊᒥᓱᓂᒃ ᐱᓇᓱᒐᑦᓴᓂᒃ ᐱᓇᓱᒐᖅ 
ᐃᓗᐃᑦᑑᖏᒃᑲᓗᐊᕐᐸᑦ ᐅᐱᕐᖔᒥ ᐸᕐᓇᓯᒪᐅᑎᒃᑯᑎᒍᑦ 
ᐊᑦᓱᕈᕐᓇᑐᕐᓂᒃ ᐱᒋᐅᕐᓴᕋᓱᐊᕐᓂᒨᓕᖓᔪᓂᒃ ᐊᒻᒪᓗ 
ᓄᓇᓕᐅᑉ ᓂᐅᕕᕐᓂᐊᕕᖏᓐᓂ.

 + ᓱᖃᑦᓯᓕᒫᑦᓯᐊᑦ ᐊᑭᖃᖕᖏᑐᑦ ᓄᓇᓕᒻᒥ ᓲᓱᑦᓴᕋᓱᓐᓂᒧᑦ 
ᐃᓚᐅᖃᑕᑦᓯᐊᓂᕐᒥᒃ.

 − ᐃᓄᐃᓪᓗ ᑮᓇᐅᑦᔭᓴᑦᓯᐊᓲᑦ ᐊᔪᕐᓴᓲᖑᒻᒥᔪᑦ ᓂᐅᕕᕆᐊᒥᒃ 
ᓱᓇᒐᓚᓐᓂᒃ ᐃᓂᓪᓚᖓᑎᑦᓯᒍᓐᓇᕋᔭᕐᑐᓂᒃ ᐃᓅᓯᕐᒥᓂᒃ  
ᑮᑕ ᓂᖀᑦ ᐊᑭᑐᔪᕐᔪᐊᖑᓲᖑᒻᒪᑕ.

 − ᐃᓄᐃᑦ ᐸᓯᔭᑦᓴᖑᕐᓯᒪᓂᕐᒥᓄᑦ ᐊᔪᕐᓴᓂᕐᓴᐅᓲᑦ 
ᐱᓇᓱᒐᕐᑖᕋᓱᒋᐊᒥᒃ.

 − ᐃᓄᐃᑦ ᐃᓚᖏᑦ ᐱᓇᓱᖃᑎᖃᕈᒪᑦᓯᐊᓲᖑᖕᖏᑐᑦ 
ᐃᓚᖏᓐᓂᒃ ᐃᓄᓐᓂᒃ ᐅᕝᕙᓘᓐᓃᑦ ᓇᓂᑐᐃᓐᓇᖅ, 
ᐊᑭᓕᑦᓴᑖᓚᕿᑦᓱᑎᒃ ᐊᔪᕐᓴᓚᕿᑦᓱᑎᓘᓐᓃᑦ.

ᐃᓄᐃᑦ 
ᐱᒍᒪᔭᖏᑦ

 • ᑕᑯᓯᒪᓂᖅ ᐋᕐᕿᒋᐊᕈᑎᑦᓴᓂᒃ 
ᐱᓇᓱᑦᑎᑖᕆᐊᓪᓚᕆᐊᖃᕐᓂᒧᑦ, ᐱᓇᓱᑦᑏᑦ 
ᓄᐃᖕᖏᑐᐊᕐᐸᑕ, ᐱᓇᓱᑦᑏᑦ ᐱᓇᓱᒐᕐᒥᓂᒃ 
ᕿᒪᒍᒪᑐᐊᕈᑎᒃ, ᐊᒻᒪᓗ ᐱᓇᓱᑦᑏᑦ ᐊᑯᓂᒧᑦ 
ᐱᓇᓱᒍᒪᖕᖏᑐᐃᑦ ᐱᓇᓱᒐᕐᒥᓂᒃ.

 • ᑕᑯᓯᒪᓂᖅ ᖃᓄᒋᖓᓪᓚᖅ ᐃᓄᐃᑦ 
ᐱᓇᓱᒍᒪᓕᐅᒥᓯᒪᒐᔭᕐᒪᖔᑕ, ᖃᓄᖅ 
ᐅᐱᒍᓱᓐᓂᓴᐅᒍᓐᓇᕋᔭᕐᒪᖔᑕ ᐱᓇᓱᒐᕐᒥᓂᒃ, ᐊᒻᒪᓗ 
ᖃᓄᖅ ᐃᑉᐱᓂᐊᓂᕐᓴᐅᒍᓐᓇᕋᔭᕐᒪᖔᑕ 
ᐊᓂᕉᑕᕆᑦᓯᐊᓂᕐᒥᒃ.

 • ᐱᔪᓐᓇᑎᑕᐅᓂᕐᓴᐅᓗᑎᒃ ᐊᒥᓲᓂᕐᓴᓂᒃ ᑮᓇᐅᔭᓂᒃ ᑯᐯᒃ 
ᑲᕙᒪᖓᑕ ᑮᓇᐅᔭᖏᓐᓂᒃ ᐃᓄᐃᑦ ᐱᓇᓱᕝᕕᖏᓐᓂᒃ 
ᐱᖕᖏᓗᑎᒃ, ᐊᒻᒪᓗ ᖃᓄᖅ 
ᐱᔪᓐᓇᑎᑕᐅᓂᕐᓴᐅᒍᓐᓇᕋᔭᕐᒪᖔᑕ ᑮᓇᐅᔭᖃᕐᑎᑕᐅᓂᕐᓂᒃ.

 • ᑮᓇᐅᔭᖃᕐᑎᑕᐅᓂᕐᓴᐅᓗᑎᒃ ᐃᓄᓕᕆᔩᑦ 
ᐱᒍᑦᔨᒍᑎᖏᓐᓅᓕᖓᔪᓂᒃ ᐱᕕᑦᓴᖏᓐᓅᓕᖓᔪᓂᓪᓗ, 
ᐅᑯᐊ ᐆᑦᑑᑎᒋᓗᒋᑦ ᑐᖕᖓᓱᕝᕕᒃ ᐊᕐᓀᑦ ᕿᒫᕕᖓ  
ᐊᒻᒪᓗ ᐃᓱᒪᒃᑯᑦ ᐃᓗᓯᓕᕆᓂᐅᑉ ᐱᒍᑦᔨᒍᑎᖏᑦ.

 • ᓄᓇᒥ ᑎᒍᒥᐊᕐᑎᑯᑦ ᑮᓇᐅᔭᖃᕐᑎᑕᐅᓂᕐᓴᐅᓗᑎᒃ,  
ᑖᓐᓇ ᐱᓇᓱᒐᕐᑖᑎᑦᓯᓂᕐᓴᐅᒋᐊᖃᕋᔭᕐᑐᖅ.

 • ᓇᓕᐅᑉ ᑮᓇᐅᔭᖏᑦ ᐊᑐᕐᑕᐅᓯᐊᕐᓂᓴᐅᖃᑦᑕᓗᑎᒃ.

 • ᐃᓕᓐᓂᐊᒐᑦᓴᑖᕐᑎᑕᐅᓗᑎᒃ ᐊᐅᓚᑦᓯᓂᕐᒨᓕᖓᔪᓂᒃ 
ᑮᓇᐅᔭᓂᒃ.

ᐃᒥᐊᓗᑦᑌᓕᓂᒪᓂᕐᒧᑦ ᐃᑲᔪᖃᑎᒌᓐᓂᖅ (AA) ᐱᕕᑦᓴᓯᐊᖅ ᐃᓄᓐᓄᑦ ᒪᒥᓴᕐᕕᒥᒃ 
ᐅᑎᕐᑐᓄᑦ ᐃᑲᔪᕐᑕᐅᖏᓐᓇᕆᐊᓕᓄᑦ ᓄᕐᖃᕆᐊᒥᒃ ᐃᒥᐊᓗᒻᒥᒃ. ᐃᓱᐊᕐᑑᑎᑦᓯᒐᓱᓲᖅ 
ᐅᖃᑦᓯᐊᖃᑦᑕᕋᓱᓲᖑᒻᒥᔪᖅ ᑐᖕᖓᓇᕋᓱᑦᓱᑎᒃ ᐊᑯᓐᓈᕿᓄᑦ. ᐃᒥᐊᓗᑦᑌᓕᓂᒪᓂᕐᒧᑦ 
ᐃᑲᔪᖃᑎᒌᑦᓯᐊᓲᖅ AA ᐱᒍᓐᓇᓕᐅᒥᓯᒪᑎᑦᓯᒐᓱᑦᓱᑎᒃ ᐃᓄᓐᓂᒃ ᓲᖑᔫᑎᑦᓯᒐᓱᑦᓱᑎᒃ 
ᐊᓂᕐᓂᑯᑦ ᐊᒻᒪᓗ ᖃᓂᑦᑐᒥᒃ ᐱᓇᓱᖃᑎᖃᓲᖅ ᐊᓐᑭᓕᑳᓐ ᑐᑦᓯᐊᕕᒻᒥᒃ ᐃᕐᖃᑐᐃᕕᒃᑯᓂᓪᓗ.

ᐃᓄᐃᑦ ᐊᒥᓱᐃᑦ ᐊᓂᕐᑕᕆᖃᑦᓯᐊᑐᑦ ᐅᑉᐱᒋᔭᕐᒥᓂᒃ, ᐊᒻᒪᓗ ᐅᑉᐱᓯᐊᖏᓐᓇᓕᒫᓂᖅ 
ᐱᒻᒪᕆᐅᑦᓯᐊᑐᖅ ᐊᓂᕉᑕᕆᑦᓯᐊᑎᑦᓯᒍᓐᓇᒪᑦ ᐊᑦᓱᕈᕐᓇᑐᒃᑰᓕᕈᑎᒃ. ᑐᑦᓯᐊᕕᒃ 
ᒪᓕᒐᑦᓴᑖᕐᑎᓯᒍᓐᓇᑐᖅ ᐃᑲᔪᕈᓐᓇᓯᐊᕐᓱᑎᓪᓗ ᐅᖃᐅᓯᒃᑯᑦ ᐃᓄᐃᑦ ᐃᑲᔪᕐᑕᐅᒍᒪᓕᑐᐊᕋᒥᒃ. 
ᐱᒍᑦᔨᒍᑎᓕᒫᑦᓯᐊᑦ ᑌᔭᐅᓲᑦ ᖃᓪᓗᓈᑎᑐᑦ, ᐃᓄᑦᑎᑐᑦ, ᐊᓪᓚᑎᑐᓪᓗ.

ᐃᓄᐃᑦ ᐋᕐᖀᒐᓱᓕᑐᐊᕈᑎᒃ ᐃᓚᐃᕐᑐᕕᓂᐅᒐᒥ ᐅᕝᕙᓘᓐᓃᑦ ᐅᖁᒣᑦᑐᑰᓗᐊᕐᑐᕕᓂᐅᕈᑎᒃ, 
ᖃᐅᑕᒫᑦ ᐃᓚᒻᒥᓃᒋᐊᕐᑐᓲᑦ. ᐱᒍᑦᔨᒍᑏᑦ ᐊᑐᐃᓐᓇᐅᓲᑦ ᑖᒃᑯᓄᖓ ᐃᓄᓐᓄᑦ, ᐅᑯᐊ 
ᐆᑦᑑᑎᒋᓗᒋᑦ ᐃᓄᓕᕆᔩᑦ ᐱᒍᑦᔨᒍᑎᖏᑦ ᐊᒻᒪᓗ ᐱᔪᓐᓇᓂᖅ ᐃᓕᓐᓂᐊᒐᑦᓴᓂᒃ 
ᒪᒥᓴᕐᓅᓕᖓᔪᓂᒃ, ᑭᓯᐊᓂ ᐃᓄᓕᒫᑲᓭᑦ ᐃᓚᒥᓃᒋᐊᕐᑐᓂᕐᓴᐅᓲᑦ, ᐊᐅᓪᓚᔨᔭᕐᒥᓂᒃ 
ᐁᑦᑑᑎᖃᕋᓱᑦᓱᑎᒃ, ᒪᒥᓴᕋᓱᐊᑦᓯᐊᕋᓱᑦᓱᑎᒃ.

ᖃᓄᐃᑦᑐᑐᐃᓐᓇᓂᒃ ᐱᔪᓐᓇᐅᑎᓕᒃ ᐃᑲᔪᕈᓐᓇᑐᓂᒃ ᐃᓄᓐᓂᒃ ᐅᖁᒣᑦᑐᑰᓕᑐᐊᕋᒥᒃ. 
ᑭᓇᑐᐃᓐᓇᖅ ᐅᖁᒣᑦᑐᑰᓕᑐᐊᕐᒪᑦ ᑐᖕᖓᓱᑦᑎᑕᐅᒍᓐᓇᑐᖅ ᐃᓚᓐᓈᒥᓄᑦ ᐊᑕᐅᓯᕐᒥ ᐅᓐᓄᐊᒥ 
ᐅᕝᕙᓘᓐᓃᑦ ᓯᓂᑦᑕᕆᐊᕐᑐᒍᓐᓇᒥᔪᖅ ᐃᓚᒌᑦ ᐃᓪᓗᔪᐊᖓᓂ. ᐃᓄᓕᕆᔩᑦ ᐱᒍᑦᔨᒍᑎᖏᑦ 
ᓂᕿᑖᕐᑎᓯᒍᓐᓇᓲᖅ ᐅᐃᒪᓇᕐᑑᑐᐊᕐᒪᑦ. ᐊᒥᓱᓂᒃ ᐱᕕᑦᓴᓕᒃ ᐃᑲᔪᕈᓐᓇᓯᐊᕐᑐᓂᒃ.

ᐋᓐᓂᐊᓯᐅᕐᑏᑦ ᐱᒍᑦᔨᒍᑎᖏᑦ ᐊᑑᑎᒍᓐᓇᓯᐊᕐᑐᑦ ᐊᓂᕐᕋᕆᔭᐅᔪᓂ ᓄᓇᓕᐅᑉ 
ᐋᓐᓂᐊᓯᐅᕐᑎᖓ ᑐᑭᓯᒪᓂᕐᓴᐅᒍᓐᓇᓚᕿᑦᓱᓂ ᐃᓄᑐᙯᑦ ᐃᓅᓯᖏᓐᓂᒃ ᑕᒐ 
ᐃᓚᐅᑎᑦᓯᓂᕐᓴᐅᒍᓐᓇᓚᕿᑦᓱᑎᒃ ᐃᓄᑐᖃᕐᓂᒃ ᓱᖃᑦᓯᓂᖃᓕᑐᐊᕐᒪᑦ ᓄᓇᓕᒻᒥ. ᓄᓇᓕᐅᑉ 
ᐋᓐᓂᐊᓯᐅᕐᑎᖓ ᐊᑐᐃᓐᓇᕈᕐᑎᓯᓲᖑᒻᒥᔪᖅ ᐃᓕᓐᓂᐊᒐᑦᓴᓂᒃ ᐊᒥᓱᓂᒃ, ᐅᑯᐊ 
ᐆᑦᑑᑎᒋᓗᒋᑦ ᓴᓇᖕᖑᐊᓂᕐᓂᒃ ᒪᒥᓴᕐᓂᒨᓕᖓᔪᓂᒃ ᐊᒻᒪᓗ ᑯᒪᑖᕐᑌᓕᓂᕐᒨᓕᖓᔪᓂᒃ 
ᐃᓄᓐᓄᑦ ᑭᓇᒃᑯᑐᐃᓐᓇᓄᑦ, ᐊᒻᒪᓗ ᓲᓱᑦᓴᓲᖅ ᐃᓚᒌᓐᓂᒃ ᐅᖄᖃᑎᖃᑦᓯᐊᓂᕐᒥᒃ 
ᐊᑦᓱᕈᕐᓇᑐᓂᒃ ᐊᓯᐅᑎᑦᓯᒐᓱᑦᓱᑎᒃ ᐊᔪᒉᑦᑐᓂᒃ.

ᑐᓵᔩᑦ ᐱᒻᒪᕆᐅᑦᓯᐊᑐᑦ ᐱᒍᑦᔨᒍᑎᓄᑦ ᖃᓄᐃᖕᖏᓯᐊᕐᓂᒨᓕᐊᔪᓄᑦ. ᓂᓪᓕᒍᓐᓇᑎᑦᓯᓯᐊᓲᑦ 
ᐃᓄᐃᑦ ᐃᑉᐱᓂᐊᕐᑕᖏᓐᓂᒃ ᐃᓄᑦᑎᑐᑦ ᐊᒻᒪᓗ ᑐᑭᓯᓇᕐᑎᓯᓲᑦ ᐃᓄᓐᓄᑦ. ᐊᒻᒪᓗᒋᐊᓪᓚᖅ, 
ᐱᓇᓱᑦᑏᑦ ᐱᒍᑦᔨᓲᑦ ᖃᓄᐃᖕᖏᓯᐊᓂᕐᒧᑦ ᐱᓇᓱᑦᓯᐊᓲᑦ ᐃᑲᔫᑎᑦᓯᐊᓲᖑᑦᓱᑎᓪᓗ.

ᐅᕕᒐᕐᑐᐃᑦ ᓇᔪᕐᓯᕕᖓ ᐁᑦᑐᐃᒐᓱᓲᖅ ᐃᓅᓯᕐᒥᒃ ᐊᓯᑦᔨᑲᑦᑕᓲᖑᖕᖏᑐᒥᒃ, 
ᐁᑦᑐᐃᒐᓱᓲᖑᒻᒥᔪᑦ ᒪᓕᒐᕐᓂᒃ ᒪᓕᑦᓯᐊᕆᐊᓕᒥᓂᒃ ᐅᓪᓗᑕᒫᑦ ᐊᓯᑦᔨᑲᑦᑕᓲᖑᖕᖏᑐᓂᒃ 
ᐅᕕᒐᕐᑐᓄᑦ ᐱᑦᓯᐊᓲᖑᖕᖏᑐᓄᑦ. ᐊᑐᐃᓐᓇᕈᕐᑎᓯᓲᖅ ᓱᖃᑦᓯᓂᕐᓂᒃ ᓯᓚᒥ ᐊᒻᒪᓗ 
ᐳᐃᔾᔪᕋᕐᕕᓕᐊᕐᑎᓯᓲᑦ ᐅᕕᒐᕐᑐᓂᒃ ᓄᓪᓚᖓᓇᕐᑐᒦᑦᓯᐊᖁᔨᑦᓱᑎᒃ. ᑖᓐᓇ ᓇᔪᕐᓯᕕᒃ 
ᐱᓇᓱᑦᑎᓯᐊᓕᒃ ᑐᑭᓯᒪᑦᓯᐊᓲᓂᒃ ᐃᑉᐱᒍᓱᑦᓯᐊᓲᑦ ᑲᒃᑲᓛᓂᒃ ᐅᕕᒐᕐᑐᓂᓪᓗ.

ᐅᕕᒃᑫᑦ ᓴᐳᒻᒥᔨᒃᑯᖏᑦ ᐱᓇᓱᒍᓯᖏᑦ ᐱᐅᓯᔪᕕᓃᑦ ᓲᓱᑦᓴᓯᐊᕋᓱᑦᓱᑎᒃ ᐃᓄᐃᑦ 
ᐃᓕᕐᖁᓯᖏᓐᓂᒃ. ᐱᓇᓱᖃᑎᖃᓲᑦ ᐃᓚᒌᓕᒫᑦᓯᐊᓂᒃ ᐊᒻᒪᓗ ᐊᑑᑎᓂᕐᓴᐅᓲᖑᓕᕐᑐᑦ 
ᐃᓄᐃᑦ ᐃᓕᕐᖁᓯᖏᓐᓂᒃ ᐱᓇᓱᒍᓯᖏᓐᓄᑦ.

ᓇᑭᑦ ᐱᔪᑦ
 > ᐃᒥᐊᓗᑦᑌᓕᓂᒪᓂᕐᒧᑦ 
ᐃᑲᔪᖃᑎᒌᓐᓂᒥᒃ

 > ᐊᒍᐊᔅ ᐄᑦᓯᔅ ᓇᔪᕐᓯᕕᖓᓂᒃ
 > ᑐᑦᓯᐊᕕᒻᒥᒃ
 > ᐋᓐᓂᐊᕕᒻᒥᒃ
 > ᓄᓇᓕᐅᑉ ᐋᓐᓂᐊᓯᐅᕐᑎᖓᓂᒃ
 > ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

 > ᐅᐃᒪᓇᕐᑐᓕᕆᔨᓂᒃ
 > ᐅᕕᒐᕐᑐᐃᑦ ᓇᔪᕐᕕᖓᓂᒃ
 > ᐱᖕᖑᐊᕕᒻᒥᒃ
 > ᒥᓂᐅᑉ ᓂᕆᐅᕝᕕᖓ 
ᐃᑲᔪᕐᑕᐅᕕᖓᓂᒃ

 > ᐃᓄᓕᕆᔨᓂᒃ
 > ᐅᕕᒃᑫᑦ ᓴᐳᒻᒥᔨᒃᑯᖏᓐᓂᓗ

ᐱᒍᑦᔨᒍᑏᑦ

ᐱᒍᑦᔨᒍᑏᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓄᐃᑦ ᖃᓪᓗᓈᑎᑑᑦᓯᐊᖃᔭᖕᖏᑐᑦ ᐱᔪᓐᓇᑐᑦ ᑐᓵᔨᑦᓯᐊᓂᒃ 
ᑐᑭᓯᒪᒍᓐᓇᑎᑕᐅᓚᕿᑦᓱᑎᒃ ᓱᔪᖃᓕᕐᒪᑦ.

 + ᑲᒃᑲᓛᑦ ᐊᒥᓱᐃᑦ ᐃᓕᓐᓂᐊᑎᑕᐅᓲᑦ ᐊᑖᑕᑦᓯᐊᑯᒥᓄᑦ 
ᐊᓈᓇᑦᓯᐊᑯᒥᓄᓪᓗ ᖃᓄᖅ ᓴᐱᓕᕐᑌᓕᒍᓐᓇᕋᔭᕐᒪᖔᑕ 
ᐊᑦᓱᕈᕐᓇᑐᒃᑰᓕᑐᐊᕐᒪᑕ ᐃᓅᓯᕐᒥ.

 − ᐃᓄᐃᑦ ᐃᓱᒪᒃᑯᑦ ᐱᓀᓗᑕᓖᑦ, ᐃᓄᑐᙯᑦ, ᐃᓄᐃᑦ 
ᖃᓪᓗᓈᑎᑑᑦᓯᐊᖃᔭᖕᖏᑐᐃᑦ, ᐊᒻᒪᓗ ᐅᕕᒐᕐᑐᐃᑦ 
ᑕᑯᓂᐊᑦᓯᐊᓲᖑᖕᖏᑐᐃᑦ ᐱᒍᑦᔨᒍᑎᓄᑦ ᖃᓄᐃᖕᖏᓯᐊᕐᓂᒧᑦ.

 − ᐱᒍᑦᔨᒍᑎᓕᒫᑲᓭᑦ ᐱᒍᑦᔨᔭᐅᓲᑦ ᖃᓪᓗᓈᓄᑦ, ᐊᒻᒪᓗ 
ᐃᓚᖓᓂᒃ ᑲᕙᐅᑎᒍᓐᓇᓲᑦ ᑮᑕ ᑐᑭᓯᒪᑦᓯᐊᖏᑦᑑᒍᓐᓇᕋᒥᒃ 
ᓲᕐᑕᕌ ᐃᓕᕐᖁᓯᖏᑦ ᐊᑦᔨᒌᖕᖏᒪᑏᒃ.

 − ᐃᓄᐃᑦ ᐃᓚᖏᑦ ᑲᖕᖑᓱᓗᐊᓲᑦ ᐊᐱᕐᓱᒋᐊᒥᒃ 
ᐃᑲᔪᕐᑕᐅᒍᓐᓇᕋᔭᕐᒪᖔᑕ.

 − ᐃᓄᐃᑦ ᐃᓚᖏᑦ ᐱᓀᓗᑕᓖᑦ ᐃᒥᐊᓗᒻᒥᒃ ᑐᑭᓯᒪᖕᖏᑐᑦ 
ᐱᓀᓗᑕᖏᑦ ᓄᐃᑎᑕᐅᓯᒪᔪᐃᑦ ᐅᖁᒣᑦᑐᑰᓗᐊᕈᑎᒋᓯᒪᔭᕐᒥᓄᑦ.

ᐃᓄᐃᑦ 
ᐱᒍᒪᔭᖏᑦ

 • ᐃᓕᓐᓂᐊᒐᑦᓴᑖᕐᑎᑕᐅᓗᑎᒃ ᒪᒥᓴᕐᓂᒨᓕᖓᔪᓂᒃ ᐁᑉᐸᖃᕐᓗᑎᒃ 
ᐃᓄᑐᖃᕐᓂᒃ.

 • ᐊᒥᓲᓂᕐᓭᑦ ᐃᓄᑐᐃᓐᓀᑦ ᐱᓇᓱᒐᕐᑖᑎᑕᐅᓗᑎᒃ.

 • ᐃᓕᓐᓂᐊᒐᑦᓴᑖᕐᑎᑕᐅᓗᑎ ᔫᑲᒥᒃ yoga ᒃ.

 • ᓄᓇᓖᑦ ᑕᕐᕿᑖᕐᑎᑕᐅᓗᑎᒃ ᑐᓴᐅᒪᑦᓯᕋᔭᕐᒪᑕ ᐸᕐᓇᓯᒪᐅᑎᓂᒃ 
ᓱᓛᓕᕐᒪᖔᑕ ᓄᓇᓕᐅᑉ ᓴᓂᐊᓂ.

 • ᐊᒥᓲᓂᕐᓴᓂᒃ ᐱᒍᑦᔨᒍᑎᓂᒃ ᖃᓄᐃᖕᖏᓯᐊᕐᓂᒨᓕᖓᔪᓂᒃ 
ᓄᓇᓕᒻᒥ ᐊᐅᓪᓚᑲᑦᑕᑌᓕᒐᓱᓐᓂᒧᑦ.

 • ᑐᓴᕐᓯᒪᑦᓯᐊᑎᑕᐅᓂᕐᓴᐅᓗᑎᒃ ᐊᒻᒪᓗ ᐊᒥᓲᓂᕐᓴᓂᒃ 
ᐃᓕᓐᓂᐊᒐᑦᓴᑖᕐᑎᑕᐅᓗᑎᒃ ᖃᓄᐃᖕᖏᓯᐊᕐᓂᒨᓕᖓᔪᓂᒃ 
ᐃᓱᒪᒃᑯᓗ ᖃᓄᐃᖕᖏᓯᐊᕐᓂᒨᓕᖓᔪᓂᒃ, ᐊᒻᒪᓗ ᐱᒍᑦᔨᒍᑏᑦ 
ᐃᓱᒪᒃᑯᑦ ᖃᓄᐃᖕᖏᓯᐊᕐᓂᒨᓕᖓᔪᐃᑦ ᐊᑑᑎᓂᕐᓴᐅᓗᑎᒃ 
ᐃᓄᐃᑦ ᐃᓕᕐᖁᓯᖏᓐᓂᒃ.

 • ᑕᑯᓯᒪᓂᖅ ᖃᓄᒋᐊᓪᓚᖅ ᐃᓄᐃᑦ ᓲᓱᒋᔭᐅᒍᓐᓇᕋᔭᕐᒪᖔᑕ, 
ᐊᖑᑏᓗᐊᖕᖑᐊᑦ, ᐊᐱᕐᓱᖃᑦᑕᕆᐊᒥᒃ ᐃᑲᔪᕐᑕᐅᒋᐊᖃᓕᕈᑎᒃ.

 • ᑐᖕᖓᓱᕝᕕᒥᒃ ᐊᕐᓀᑦ ᕿᒫᕕᖓᓂᒃ.

 • ᐋᓐᓂᐊᕕᒻᒥᒃ ᐅᒃᑯᐃᖔᕋᔭᕐᑐᒥᒃ ᖃᐅᑕᒫᑦ ᑫᕙᓪᓚᒍᓯᕐᓂᒃ 
ᐊᕙᑎᓂᓪᓗ ᓯᑕᒪᓂᓪᓗ (24) ᐅᓪᓗᑕᒫᑦ ᓯᑕᒪᐅᔪᖏᒐᕐᑐᓂᒃ (7) 
ᐅᓪᓗᓂᒃ ᐱᓇᓱᐊᕈᓯᑕᒫᑦ.

 • ᑕᕐᕋᒥᐅᑕᕐᒥᒃ ᐅᕕᒃᑫᑦ ᓴᐳᒻᒥᔨᒃᑯᖏᑦ ᒪᓕᒐᕐᑖᓗᑎᒃ.

 • ᐊᒥᓲᓂᕐᓴᓂᒃ ᐃᓕᓐᓂᐊᒐᑦᓴᓂᒃ ᓄᓕᐊᕐᓂᒨᓕᖓᔪᕐᓂᒃ ᐃᓅᓱᑦᑐᓄᑦ.

